
2013-cü ilin yekunu və 2014-cü ildə qarşıda duran vəzifələr barədə Cəbrayıl rayon İcra Hakimiyyətinin başçısı M.N.Quliyevin

Hesabatı

Xalqımızın ümummilli lideri Heydər Əliyev siyasətinin Azərbaycan Respublikasının Prezidenti cənab İlham Əliyev tərəfindən 2013-cü ildə də uğurla davam etdirilməsi nəticəsində keçən il bütövlükdə ölkəmiz üçün uğurlu il olmuşdur. Yanvar ayının 9-da Nazirlər Kabinetinin 2013-cü ilin sosial-iqtisadi inkişafının yekunlarına və 2014-cü ildə qarşıda duran vəzifələrə həsr olunmuş iclasında İlham Əliyev cənabları bəyan etmişdir ki, 2013-cü ildə dinamik inkişaf təmin olunmuş, böyük layihələr icra edilmiş, aparılan islahatlar daha da dərinləşmiş, ölkəmizin beynəlxalq aləmdə nüfuzu artmışdır. 

2013-cü ildə Azərbaycan BMT Təhlükəsizlik Şurasındakı uğurlu fəaliyyətini başa vurdu. Keçən ilin əvvəlində Avropa Şurası Parlament Assambleyasının sessiyasında Azərbaycana qarşı əsassız, qərəzli, ikili standartlar əsasında təşkil edilmiş hücum fiaskoya uğradı. Assambleyada böyük əksəriyyət tərəfindən Azərbaycanın haqlı mövqeyinin müdafiə edilməsi antiazərbaycan kompaniyasının təşəbbüskarlarını, pərdəarxası bu kompaniyanın arxasında dayananları məyus etmiş, iç üzlərini açmışdır.
2013-cü ildə Azərbaycan bir sıra beynəlxalq tədbirlərə ev sahibliyi etmişdir. Onlardan İslam Əməkdaşlıq Təşkilatı Çərçivəsində Fələstinə yardım məqsədi ilə keçirilən konfransda Azərbaycan təşəbbüskar kimi çıxış edərək fələstinli qardaşlarımıza olan dəstəyini nümayiş etdirmiş və öz tərəfindən Fələstinə maddi yardım da etmişdir.

Keçən il Avropa İttifaqı ilə vizaların sadələşdirilməsi istiqamətində çox önəmli saziş imzalandı. Beynəlxalq normalara əsaslanan qarşılıqlı hörmət, bir-birinin işinə qarışmamaq, qarşılıqlı dəstək, anlaşma və hərtərəfli əməkdaşlıq prinsipləri əsasında qurulan bu kimi sazişlər Azərbaycanın Beynəlxalq nüfuzunun artmasına xidmət edir.

Beynəlxalq Humanitar Forumun, İkinci Mədəniyyətlərarası Dialoq Forumunun və dünyanın bir nömrəli iqtisadi qurumu olan Dünya İqtisadi Forumunun – Davos Forumunun Bakıda keçirilməsi Azərbaycanın dünya gündəliyində dözümlülük, tolerantlıq, humanitar əməkdaşlıq məsələləri ətrafında öz böyük rolunu ortaya qoydu və beynəlxalq imicimizi möhkəmləndirməklə Azərbaycanı dinamik, müasir dövlət kimi bir daha dünya ictimaiyyətinə təqdim etdi.

2013-cü ildə Azərbaycan Respublikasının Prezidenti İlham Əliyev cənablarının xarici ölkələrə çoxsaylı səfərləri və xarici qonaqların Azərbaycana səfərləri ölkələrlə ikitərəfli formatda münasibətlərimizi inkişaf etdirmişdir. Lakin cənab Prezident xarici siyasətimizin əsas məsələsi olan Ermənistan-Azərbaycan, Dağlıq Qarabağ münaqişəsinin həlli işində, əfsuslar olsun ki, heç bir irəliləyiş olmadığını qeyd etmişdir. Ermənistan tərəfi il ərzində həmişəki kimi danışıqlar prosesini yenə də müxtəlif bəhanələrlə uzatmaq taktikası seçdiyindən durğunluq hökm sürmüş, yalnız ilin sonunda müəyyən canlanma müşahidə edilmişdir. Ermənistan münaqişənin həllinə realist yanaşmadıqca Azərbaycan da öz növbəsində danışıqlar prosesinə təşəbbüs göstərməklə yanaşı həm də hərbi gücünü artırmaqdadır. Bu gün Azərbaycanın dövlət büdcəsi Ermənistanın dövlət büdcəsindən 10 dəfə, ümumi daxili məhsul 8 dəfə, əhali 6 dəfə çoxdur. Göründüyü kimi bizim bütün potensialımız güclənir, böyüyür, artıq, Ermənistanda isə həm çox ağır iqtisadi, həm də demoqrafik vəziyyət yaşanır.

Cənab Prezident yenə də növbəti ildə danışıqlar prosesində müsbət dəyişiklər olacağına ümid etdiyini bildirmiş və münaqişənin həlli ilə məşğul olan Minsk Qrupuna həmsədrlik edən ölkələrin dövlət başçılarının məsələnin həllinə son yanaşmalarında müsbət məqamlar olduğunu qeyd edərək vasitəçiləri daha fəal mövqe nümayiş etdirməyə səsləmişdir. Həmçinin bir daha bəyan etmişdir ki, Ermənistan BMT Təhlükəsizlik Şurasının 4 qətnaməsini icra etməli, işğal edilmiş torpaqlardan çıxmalı, Azərbaycanın ərazi bütövlüyü bərpa edilməlidir. Azərbaycan heç vaxt öz tarixi torpağında ikinci erməni dövlətinin yaradılmasına imkan verməyəcək, məsələ yalnız Azərbaycanın ərazi bütövlüyü çərçivəsində həll edilməlidir və həll ediləcəkdir. Ölkə Prezidenti Dağlıq Qarabağ məsələsinin ədalətli, beynəlxalq normalara uyğun şəkildə həll edilməsi üçün bəzi ermənipərəst qüvvələrin fikirlərinin əksinə olaraq hərbi gücümüzün artırılacağını, güclü ordu yaradılacağını qeyd etmişdir.

Erməni təcavüzü nəticəsində  öz  doğma torpaqlarından  məcburi köçkün düşmüş soydaşlarımızın problemlərinin həlli dövlət siyasətinin prioritet istiqaməti olmuşdur.

Azərbaycan Respublikası Prezidenti tərəfindən 2004-cü il 01 iyul tarixli 298 nömrəli və ona edilmiş 2 əlavə Sərəncamla təsdiq edilmiş “Qaçqınların və məcburi köçkünlərin yaşayış şəraitinin yaxşılaşdırılması və məşğulluğunun artırılması üzrə Dövlət Proqramı” ardıcıl olaraq icra edilmişdir.

Son 10 ildə dövlət proqramına uyğun olaraq Qaçqınların və Məcburi köçkünlərə 5,3 milyard dollar vəsait xərclənmişdir ki,  həmin vəsaitin 900 milyon dolları Beynəlxalq humanitar təşkilatların, 1,5 milyard  dolları neft fondunun, 2,9 milyard dolları isə büdcədən xərclənmişdir. Bir nəfər məcburi köçkünə il ərzində xərclənən vəsaitin məbləği 1100 manat təşkil edir ki, bu da dünyanın digər münaqişə zonaları ilə müqayisədə ən yüksək göstərici olmaqla 2003-cü ildəkinə nisbətən 9 dəfə çoxdur. 

Qaçqınlar və məcburi köçkünlər üçün tikilmiş  83 qəsəbədən  72-si cənab Prezidentin fəaliyyəti dövründə tikilmişdir. 2013-cü ildə 20 min məcburi köçkün yeni qəsəbələrə köçürülmüş, 110 milyon manat sosial müavinətə, 96 milyon manat isə kommunal xidmətlərə vəsait xərclənmiş, aylıq yemək xərci müavinətinin məbləği 10 faiz artırılmışdır. Son 10 ildə isə Dövlət büdcəsindən ayrılmış vəsait hesabına məcburi köçkünlərə yemək xərci üçün verilən aylıq müavinətin məbləği 3,5 dəfə artırılmış, 16 min ailəyə ünvanlı sosial yardım verilmişdir. Məcburi köçkünlərə kommunal xidmətlərə görə sərf olunmuş vəsaitin məbləği 4,5 dəfə çoxalmış, təbii qazla təmin olunmayan ərazilərdə məskunlaşan məcburi köçkün ailələrimizin hər biri qış mövsümündə dizel yanacağı ilə təmin olunmuşdur. 
Hazırda büdcədən maliyyələşdirilən müəssisələrdə, təşkilatlarda çalışmış, özlərindən asılı olmayan səbəblərə görə iş yerlərindən məhrum olmuş və işlə təmin edilməyən Respublika üzrə 11 min, rayon üzrə isə 1468 nəfərədək məcburi köçkünə hər ay orta aylıq əməkhaqqı ödənilir, 10 ildə dövlət ali məktəblərində ödənişli əsaslarla təhsil alan cəmi 8 min 700 nəfər, o, cümlədən rayondan olan 927 məcbur köçkün tələbənin təhsil xərcləri dövlət büdcəsi vəsaiti hesabına ödənilmişdir. 

Həyata keçirilən bütün bu sosial yönümlü siyasətin əsasında ilbəil artan iqtisadi güc dayanır. 2013-cü ildə də iqtisadiyyatımız inkişafını davam etdirmiş, dünyanın əksər ölkələrində ümumdaxili məhsul 0.5, 1, 1,5 faiz artdığı halda Azərbaycanda 6 faiz səviyyəsində artım olmuş, son illərdə aparılan islahatların nəticəsində qeyri-neft sektorumuz 9,8 faiz artmışdır. Əhalinin pul gəlirləri 8 faiz yüksəlmiş, onun qarşılığında 3 dəfədən də az – 2,4 faiz inflyasiya qeydə alınmışdır. 

İl ərzində ölkə iqtisadiyyatına əvvəlki illərdən xeyli çox - 28 milyard dollar investisiya qoyulmuşdur. Onun 17,5 milyard dolları daxili sərmayədir. Artıq neçə ildir ki, daxili sərmayənin xarici sərmayəni üstələməsi tendensiyası çox müsbət haldır.   

Valyuta ehtiyatlarımız ildən-ilə artaraq rekord həddə 50 milyard dollara çatmışdır. Bu ümumdaxili məhsulun 70 faizini təşkil edir. Dünya miqyasında bu göstəriciyə görə Azərbaycan ən qabaqcıl yerlərdədir. 

Keçən il işsizliklə bağlı olan problemlər öz həllini tapmış, 110 min yeni iş yeri açılmışdır ki, onlardan 80 mini daimi iş yeridir. İşsizliyin səviyyəsi 5 faizə, yoxsulluq isə 5,3 faizə düşmüşdür. Xarici dövlət borcumuz ümumi daxili məhsulun 8 faizini təşkil edir. Təsadüfü deyil ki, Davos Dünya İqtisadi Forumu Azərbaycan iqtisadiyyatını rəqabət qabiliyyətliyinə görə 39-cu yerə layiq görmüşdür. 

Keçən il sosial məsələlərin həlli işində önəmli addımlar atılmışdır. İlk növbədə sovet vaxtından qalan əmanətlərin kompensasiya şəklində qaytarılması başa çatmış, maaşlar və pensiyalar qaldırılmışdır. 

        2013-cü il həm də Azərbaycanda kosmik sənayenin yaranması ili kimi tarixdə qalacaqdır. Birinci Azərbaycan peyki “Azərspase-1” fəzaya qaldırılmışdır. Bu xalqımızın, dövlətimizin böyük tarixi nailiyyətidir. 

Turizm sahəsinin inkişafı ilə bağlı böyük addımlar atılmış, turizm potensialı artıq ölkəmizin inkişafına və xalqımızın rifah halının yaxşılaşdırılmasına xidmət göstərir. 

Keçən il qeyri-neft sektorunun əsas istiqamətlərindən olan kənd təsərrüfatı təxminən 5 faiz artmışdır. Azərbaycanın bu sahədə mövcud olan geniş potensialından növbəti illərdə daha geniş istifadə edilməsi dövlətimizin prioritet istiqamətidir. 

2013-cü ildə ölkə daxili 500 kilometr magistral və qəsəbə - kənd yolları çəkilmiş və ya yenidən qurulmuşdur. Qlobal nəqliyyat layihələri;  Bakı-Tbilisi-Qars dəmir yolu, Ələt Dəniz Ticarət Limanı tikilir, Gəmiqayırma zavodu istifadəyə verilmişdir.

Neft-qaz sektoruda da ötən il tarixdə qalacaqdır. 2013-cü ilin iyun ayında Trans-Adriatik boru xətti əsas marşrut kimi seçilmiş və artıq Azərbaycan qazının 2018-ci ildən sonra Avropada satılması ilə bağlı kontraktlar imzalanmış,  dekabr ayının 17-də isə “Şahdəniz-2” investisiya sazişi bağlanmışdır. “Şahdəniz-2”, TANAP və TAP layihələrinin icrası ilkin hesablamalara görə 45 milyard dollar investisiya gətirəcəkdir.                  

Cənab Prezident yekun nitqində bu il ölkəmizin gələcək inkişaf dinamikasını müəyyən edən sənaye sahəsinə daha da böyük diqqət veriləcəyini qeyd etdi. Texnoparkların, yeni sənaye müəssisələrinin, emal müəssisələrinin, böyük sənaye komplekslərinin yaranması, ixrac yönümlü sənaye məhsullarının istehsalı, – bütün bu işlər ölkəmizin gələcək inkişafını təmin edəcək, neft-qaz amilindən asılılığı daha da azaldacaq və ölkə iqtisadiyyatının dayanıqlı şəkildə inkişafını müəyyən edəcəkdir. Bütün bu amilləri nəzərə alaraq Azərbaycan Respublikasının Prezidenti cənab İlham Əliyev 10 yanvar 2014-cü il tarixli Sərəncamla 2014-cü ili “Sənaye ili” elan etmişdir. 
Respublikanın 54 şəhər və rayonunda müvəqqəti məskunlaşmış 16722 ailədə birləşmiş 67898 nəfər rayon əhalisinə göstərilən dövlət qayğısı keçən hesabat ilində də davam etdirilmiş, onların sosial vəziyyətinin yüksəldilməsi və mənzil şəraitinin yaxşılaşdırılması istiqamətində xeyli işlər görülmüşdür. Dövlət Proqramına uyğun olaraq 2013-cü il ərzində Cəbrayıl rayonundan olan 515 məcburi köçkün ailəsi Dövlət tərəfindən tikilmiş yeni mənzillərə köçürülmüşdür. Onlardan Bakı Dövlət Universitetinin yataqxanasında və Binəqədi rayonu 9-cu mikrorayon ərazisindəki təcili tibbi yardım stansiyasının yarımçıq binasında çox ağır şəraitdə yaşayan 387 ailə Qaradağ rayonu Müşfiqabad qəsəbəsində, Nərimanov rayonu ərazisindəki uşaq bağçasında və digər ictimai tikililərdə məskunlaşmış 103 ailə Abşeron rayonu Mehdiabad qəsəbəsində, Azərbaycan Neft Akademiyasının yataqxanasında məskunlaşmış 49 ailə 161 nəfər isə Masazır qəsəbəsində hər cür kommunal şəraiti olan mənzillərlə təmin edilmişdir. Dövlət Proqramının icrasına başlandığı vaxtdan hazıra kimi isə 5100-dən çox Cəbrayıllı ailəsi yeni mənzil almışdır ki, bu da ümumilikdə rayondan olan 30 faizdən çox ailənin dövlət tərəfindən pulsuz mənzillə təmin edilməsi deməkdir. Dövlətimizin bu istiqamətdə siyasəti növbəti 2014-cü ildə də davam etdiriləcəkdir. 
Köçkün ailələrimiz müvəqqəti məskunlaşdığı ərazidə bütün kommunal xidmətlərdən pulsuz istifadə etmiş və bundan əlavə hər ay olmaqla il ərzində Cəbrayıllı məcburi köçkünlərə yemək xərci olaraq dövlət büdcəsindən cəmi 12517462 manat müavinət, 400410 manatlıq isə dizel yanacağı verilmişdir. 
Həmçinin rayonda büdcə təşkilatlarında çalışan işçilərin könüllü olaraq aylıq əmək haqlarından ayırdığı vəsaitlə yaradılmış “Xeyriyyə” Fondundan il ərzində Şəhid ailələrinə, Qarabağ əlillərinə, imkansız ailələrə və digər xeyriyyə tədbirlərinə ümumilikdə 80360 manat vəsait xərclənmişdir. 
Məcburi köçkünlərlə bağlı Dövlət Proqramında və ona təsdiq edilmiş əlavələrdə  rayona aid olan  cəmi 41 tədbirdən 12-si icra edilib, 25-i icra olunur, 3 tədbir ehtiyac olmadığından icra olunmur. 

2012-ci ildə rayonun sosial-iqtisadi inkişafının yekunları və qarşıda duran vəzifələrə dair hesabat yığıncağında və inzibati ərazi dairələri üzrə nümayəndəlikdə keçirilən hesabat yığıncaqlarında vətəndaşlar tərəfindən səsləndirilmiş cəmi 17 təklifin icrası məqsədi ilə ilin əvvəlində tədbirlər planı təsdiq edilmiş və il ərzində onlardan əksəriyyəti müsbət həll edilmişdir. 

Belə ki, 2003-cü ildə istifadəyə verilmiş 6 qəsəbədə fəaliyyət göstərən 6 məktəb və 6 uşaq bağçasında qızdırıcı sistemin olmamağı qış aylarında çox ciddi problem yaradırdı. Bu məsələni əsaslı şəkildə həll etmək üçün aidiyyəti dövlət orqanları ilə səmərəli iş aparılmış və problem öz müsbət həllini tapmışdır. Belə ki, Alternativ və Bərpa Olunan Enerji Mənbələri üzrə Dövlət Agentliyi tərəfindən həyata keçirilən bu layihə nəticəsində 6 qəsəbədəki məktəb və uşaq bağçaları alternativ enerji hesabına istilik sistemi və elektrik enerjisi ilə təmin edilmiş və eyni zamanda həmin müəssisələr tam olaraq əsaslı təmir edilmişdir.

2007-ci ildə Biləsuvar rayonu ərazisində  salınmış 1856 evdən ibarət 5 qəsəbədə daxili yolların təmiri ilə əlaqədar Məcburi Köçkünlərin Sosial İnkişaf Fonduna ilin əvvəlində müraciət edilmiş,  lakin  layihənin icrası maliyyə çatışmazlığından MKSİF xətti ilə 2013-cü ildə icra edilməmişdir. Bununla belə bu qəsəbələrdə ara yollar qreyder vasitəsi ilə bütünlüklə hamarlanmış və yolun dağılmış yerlərinə “Dövlətqaçqınkom”un Mənzil İstismar Departamenti və qəsəbə sakinlərinin özləri  tərəfindən az da olsa qum-çınqıl döşənmişdir. Adı çəkilən qəsəbələrin 2014-cü ildə MKSİF xətti ilə təmir edilməsi tərəfimizdən yenə də qaldırılacaq və həlli üçün səy göstəriləcəkdir.
Biləsuvar rayonu ərazisindəki 3 saylı qəsəbədə fəaliyyət göstərən 50 çarpayılıq sahə xəstəxanasının zirzəmisinin qrunt sularından təmizlənməsi təklifi barədə “Azərsu” ASC-nin rəhbərliyinə edilən müraciət özünü çox gözlətməmiş, yerə göndərilən tikinti briqadası binaya əsaslı şəkildə kanalizasiya sistemi çəkərək problemi qısa vaxt ərzində müsbət həll etmişdir. Bununla da 2005-ci ildən bəri qəsəbə əhalisinə səhiyyə xidməti göstərən bu tibb ocağında antisanitar vəziyyət yaradan hal tam aradan qaldırılmışdır. 
Sabirabad rayonu ərazisindəki Güdəcühür və Şəhriyar, Saatlı  rayonu ərazisindəki Əlisoltanlı fin evi qəsəbələrində məskunlaşmış məcburi köçkün ailələrinə yeni qəsəbə salınması artıq reallaşmaq ərəfəsindədir. Dövlət Proqramında da nəzərdə tutulan fin tipli qəsəbələrdə məskunlaşmış ailələrə yeni qəsəbələrin salınması artıq Saatlı rayonunun Əlisoltanlı kəndində başlanıb, Sabirabad rayonu ərazisindəki 2 fin tipli qəsəbə üçün yeni qəsəbə salınması  isə növbəti 2014–cü ilə qərarlaşdırılıb. Hər iki qəsəbənin salınması üçün “Dövlətqaçqınkom” tərəfindən lazım olan layihə işləri aparılıb və ümid edirik ki, bu məsələ 2014-cü ildə öz həllni tapacaq, məcburi köçkünlərimiz istismar müddətini başa vurmuş  bu taxta evlərdən, hər cür infrastrukturla təchiz edilmiş yeni mənzillərə köçürüləcəkdir.
Keçən il rayon əhalisinin 30 faizə qədərinin yaşadığı Biləsuvar rayonu ərazisindəki qəsəbələrdə saxlanan heyvanların İran sərhədində olan örüş-otlaq sahəsinə buraxılmamağı ciddi problem yaratmışdır.  Qəsəbə sakinlərinin əsas məşğuliyyət sahəsi olan heyvandarlığın inkişafında çox böyük önəm daşıyan bu neytral zonadakı torpaq sahələrinin bir hissəsinin  ayrı-ayrı şirkətlər tərəfindən  əkilməsi məhz bu maneənin yaranmasına gətirib çıxarmışdır. Qəsəbə sakinləri bundan çox narahatlıq keçirərək buraxılışın qısa müddət ərzində bərpa olunmasını xahiş etmişlər. Məsələnin vacibliyi nəzərə alaraq aidiyyəti dövlət orqanları qarşısında məsələ qaldırıldı və yuxarı təşkilatlarla apardığımız məsləhətləşmələrdən sonra əhalinin şəxsi mal-qarasının sərhəd zolağındakı otlaq sahəsinə buraxılışı bərpa edildi və  qarşılıqlı razılıq əsasında həmin şirkətlər əkin sahələrinin həcmini bir qədər azaltdılar.
Biləsuvar rayonu ərazisində 2003-cü ildə istifadəyə verilmiş 6 qəsəbədə təmirinə ehtiyac olan mənzillərin təmiri məsələsi ciddi problem olaraq qarşıda durur. 2013-cü ildə qəzalı vəziyyətdə olanlardan 28 mənzil və tamamilə yanmış 3 mənzil əsaslı təmir edilmişdir. Lakin qəsəbələrdə hələ də yararsız vəziyyətdə olan  mənzillər çoxdur. Ona görə də evlərin təmiri məsələsi bu ildə də nəzarətdə saxlanacaq, “Dövlətqaçqınkom”un Mənzil İstismar Departamentinin köməkliyi ilə həmin mənzilləri təmir etdirməyə çalışacağıq.
Rayonun Hovuslu kəndindən olan əhalinin kompakt məskunlaşdığı Suraxanı rayonu 3-cü mədən ərazisində fəaliyyət göstərən Hovuslu kənd tam orta məktəbinin tədris üçün əlverişsiz olan primitiv bir tikilidə yerləşməsi ciddi narahatçılıq doğururdu. Bunu nəzərə alaraq yerli büdcədə olan az bir vəsaitlə yay tətili dövründə burada yeni məktəb binasının tikintisinə başlandı və qısa vaxt ərzində 14 sinif otağından və yardımçı otaqlardan ibarət məktəb tikilərək yeni dərs ilində şagird və müəllim kollektivinin istifadəsinə verildi. 

Həmçinin hesabat ilində Abşeron rayonu Mexkalon yaşayış massivində fəaliyyət göstərən rayonun Çullu kənd tam orta məktəbinə maye qazla işləyən istilik sistemi quraşdırılmış, Politexnik Universitetinin hərbi kafedrasında fəaliyyət göstərən rayonun M.Mehdizadə adına tam orta məktəbi Qaradağ rayonu ərazisində salınmış Müşviqabad qəsəbəsinə dəyişdirilmişdir. 

Biləsuvar rayonu ərazisində Cəbrayıllı  məcburi  köçkünlər üçün salınmış 4456 mənzildən ibarət 11  qəsəbəyə qaz xətti çəkilməsi üçün müraciətimiz əsasında 2013-cü ilin sonlarında ilkin layihələndirmə işləri aparılmış, lakin hələ qaz çəkilişinə başlanmamışdır. Güman edirik ki, 2014-2015-ci illərdə bu layihə həyata keçiriləcək.

Azərbaycan Neft Akademiyasının yataqxanasında məskunlaşmış məcburi köçkün ailələrinin yeni mənzillərə köçürülməsinin tezləşdirilməsi məsələsi də öz həllini tapmışdır. Belə ki, adı çəkilən yataqxanadan 49 ailə 161 nəfər Cəbrayıllı məcburi köçkün Abşeron rayonu ərazisində salınmış Masazır qəsəbəsinə köçürülərək onların mənzil məişət şəraitləri yaxşılaşdırılmışdır.

Səsləndirilmiş təkliflərdən Biləsuvar rayonu ərazisindəki 8 saylı qəsəbə arası suvarma borularının çıxarılıb təmizlənməsi üçün qaldırıcı texnika ayrılması və  qəsəbəyə yay mövsümündə verilən içməli suyun verilmə müddətinin  artırılması barədə təkliflər qısa bir müddətdə həll edilmişdir. Tapşırığımız əsasında qəsəbəarası yollardan keçən su boruları Mənzil İstismar sahəsinin texnikası vasitəsi ilə çıxarılaraq təmizlənmiş və bu iş mütəmadi olaraq davam etdirilir. Eyni zamanda  yay aylarında içməli suyun veriliş müddəti də uzadılmışdır. 
 “Notariat haqqında” Azərbaycan Respublikası Qanununun 18-ci bəndinə əsasən İnzibati ərazi dairələri üzrə nümayəndəliklərin apardıqları  notariat əməliyyatlarının rayonun əlaqədar xidmət idarələri tərəfindən qəbul edilməsi üçün aidiyyəti  rayon təşkilatlarına məktub göndərilmiş, əhalinin bu sahədə əvvəl üzləşdiyi problem aradan qaldırılmışdır.
Biləsuvar rayonu ərazisindəki 4456 mənzildən ibarət 11 qəsəbədə məskunlaşmış, əmək qabiliyyətli  əhali arasında  işsizlik  probleminin  aradan qaldırılması üçün  yeni iş yerlərinin açılması barədə təkliflə də bağlı müəyyən iş aparılmışdır. Keçən il bu qəsəbələrdə kompakt iş yeri olan hər hansı müəssisə açılmasa da hazırda qəsəbələrə yaxın ərazidə fəaliyyət göstərən “Azərsun Holdinq”in Biləsuvar filialının ilbəil genişləndirilməsi, əhalinin istifadəsində  olan torpaq sahələrində əkinlə və eləcə də sahibkarlıq fəaliyyəti ilə məşğul olması işsizliyi az da olsa azaldıb. Lakin bu reallıqdır ki, işsizlik məsələsi qəsəbələrdə hələ də problem olaraq qalmaqdadır.

Sumqayıt şəhəri Kimyaçılar qəsəbəsi Səməd Vurğun küçəsi  Azmənzil Sənaye Təmir Tikinti idarəsinin binasında yerləşən Cəbrayıl rayon 6 saylı tam orta məktəbinə istilik sistemi çəkilməsi hesabat ilində  həll olunmadığından növbəti ilə keçirilmişdir.

Bununla da hesabat yığıncaqlarında vətəndaşların səsləndirdiyi təkliflərdən yalnız ikisi  istisna olmaqla qalanları müsbət həll edilmiş, tam həllini tapmamış təkliflərin  isə 2014-cü ildə həllinə çalışacağıq. 

İcra hakimiyyətinin təsdiq etdiyi tədbirlər planı üzrə  il ərzində bütün dövlət bayramları, anım mərasimləri və mədəni-kütləvi   tədbirlər  yüksək səviyyədə qeyd edilmişdir. 

Akademik Zərifə xanım Əliyevanın 90 illik yubileyi 3 saylı qəsəbədə fəaliyyət göstərən Sahə xəstəxanasında səhiyyə işçilərinin, rayon rəhbərlərinin və ictimaiyyət nümayəndələrinin iştirakı ilə yüksək səviyyədə qeyd edilmişdir. Tədbir iştirakçıları gözəl ana, vəfalı ömür-gün yoldaşı, intellektual keyfiyyətləri özündə birləşdirən ziyalı, dünya tibb elminə əvəzolunmaz töhfələr vermiş böyük oftalmoloq alim Zərifə xanım Əliyevanın həyatı, elmi və yaradıcılıq fəaliyyəti ilə bağlı yüksək fikirlər söyləmiş, ruhuna  uca allahdan rəhmət diləmişlər. 

Dahi Heydər Əliyevin 2013-cü il may ayının 7-də keçirilmiş yubiley tədbirində Baş nazirin müavini Əli Həsənov, Milli Məclisin deputatı Astan Şahverdiyev, Prezidentin Administrasiyasının Regional İdarəetmə və Yerli Özünüidarəetmə orqanları ilə İş Şöbəsinin məsul işçisi Rövşən Ağayev, “Azərsu” ASC-nin prezidenti Qorxmaz Hüseynov, Nazirlər Kabineti aparatının  şöbə müdiri Qurban Sadıqov və digər rəsmi şəxslər iştirak etmişdir. Tədbirdən əvvəl Parkda Ulu Öndərin yeni ucaldılmış əzəmətli heykəli qarşısına gül-çiçək dəstələri qoyularaq əziz xatirəsi  ehtiramla yad edilmiş, rəsmi hissədən sonra isə Rayon Mədəniyyət və Turizm şöbəsinin hazırladığı konsert proqramı ilə sona çatmışdır.
12 dekabrda isə Ulu Öndər Heydər Əliyevin vəfatının 10-cü ildönümü ilə əlaqədar rayon ictimaiyyəti nümayəndələrinin iştirakı ilə 4 saylı qəsəbədəki “Cəbrayıl” şadlıq sarayında anım tədbiri keçirilmiş, xatirəsi anılmış və  ruhuna dualar oxunmuşdur.

Keçən il rayon tədbirləri sırasında yadda qalan tədbirlərdən biri də   Cəbrayıl rayonunun Ermənistan silahlı qüvvələri tərəfindən işğalının 20-ci ildönümü ilə bağlı keçirilmiş anım mərasimi oldu. Əvvəl 21 avqustda qəsəbədə rayon Şəhidlərinin xatirəsinə ucaldılmış abidə Kompleksinə əklil və gül dəstələri qoyulmuş və sonra Ulu Öndər Heydər Əliyevin adını daşıyan parkda şəhidlərin ruhuna ehsan verilmişdir. Tədbir 23 avqustda  Bakı şəhərində davam etdirilmişdir. Burada  Şəhidlər Xiyabanı ziyarət edilmiş, sonra isə Azərbaycan Milli Dram Teatrda Cəbrayıl rayonunun Ermənistan silahlı qüvvələri tərəfindən işğalının 20-ci ildönümü ilə əlaqədar anım mərasimi keçirilmişdir. Tədbirə dəvət olunanlar Milli Dram Teatrın foyesində düzülmüş  Cəbrayılın  işğaldan əvvəl və sonrakı dövrünü əhatə edən stendlərlə tanış olduqdan sonra “Erməni işğalında qalan Cəbrayıl” adlı sənədli filmə baxmışlar. 

Tədbirdə Baş Nazirin müavini cənab Əli Həsənov, Prezident Administrasiyasının, Nazilərlər Kabinetinin məsul işçiləri, Millət vəkilləri, mərkəzi icra orqanlarının rəhbərlər və nümayəndələri, Azərbaycanda fəaliyyət göstərən diplomatik korpusların və beynəlxalq təşkilatların nümayəndələri, mətbuat işçiləri, rayondan olan şəhid ailələri və  rayon ictimaiyyətinin  nümayəndələri iştirak etmişdir. Anım tədbirində mən və Azərbaycan Respublikası Baş nazirinin müavini, Qaçqınların və Məcburi Köçkünlərin İşləri üzrə Dövlət Komitəsinin sədri cənab Əli Həsənov  əhatəli çıxış etmişdir.

2013-cü ildə Azərbaycanda ölkəmizin ictimai-siyasi həyatında önəmli hadisə - Prezident seçkiləri keçirilmişdir. Azərbaycan xalqı bir daha öz səsini boşboğazlığa, boş vədlərə yox, real siyasətə, real işlərə vermişdir. Avropa Şurası, Avropa İttifaqı, ATƏT Parlament Assambleyası, İslam Əməkdaşlıq Təşkilatı, MDB və digər mötəbər təşkilatlar, yəni, qlobal təşkilatlar seçkilərin keçirilməsini birmənalı olaraq yüksək qiymətləndirmişlər və öz bəyanatlarında seçkilərin azad, ədalətli, şəffaf keçirilməsi haqqında rəsmi rəy ortaya qoymuşlar. Ən əsası isə əsas rəyi Azərbaycan xalqı vermişdir. Səsvermə günü və səsvermədən sonrakı dövrdə cəmiyyətdə hökm sürən vəziyyət bir daha seçkilərin nə qədər şəffaf, ədalətli keçirilməsini təsdiqləyir. 
09 oktyabrda keçirilmiş Prezident seçkisi rayonda da əvvəlki seçkilərdən daha demokratik və şəffaf keçmiş, bütün seçki məntəqələrində seçicilərin yüksək fəallığı müşahidə olunmuş, nəticədə 69 seçki məntəqəsinin hamısında seçki normal qaydada tam baş tutmuşdur.

Nəticədə rayon üzrə mövcud olan 42475 seçicidən 30609 nəfəri və ya 72.06 faizi seçkilərdə iştirak etmiş və onlardan 24877 nəfəri və ya 82.18 faizi Azərbaycan Respublikasının Prezidenti cənab İlham Əliyevin lehinə səs vermişdir. 

2013-cü ildə əhalimizin kompakt məskunlaşdığı bilavasitə xidmət ərazimiz olan Biləsuvar rayonu ərazisindəki qəsəbələrdə imkanımız daxilində abadlıq-quruculuq işləri görülmüşdür. İlin əvvəlindən başlayaraq Ulu Öndərin adını daşıyan Park sağ tərəfə bir qədər genişləndirilərək  daşla  hasarlanmış, parkın daxilində ümummilli lider Heydər Əliyevin büstü heykəllə əvəz edilmişdir. Həmçinin Şəhid Abidə Kompleksinin ətrafında və qəsəbələrə giriş yollarının kənarlarında 1177 ədəd yaşıl ağac, 368 ədəd Evemus, 1620 ədəd isə qzıl gül kolu əkilmişdir. Qəsəbələr ərazisində əkilmiş yaşıllıqların hamısı qorunub saxlanmış və onlara yüksək səviyyədə aqrotexniki qulluq işləri müntəzəm olaraq davam etdirilir.

Bu ildə qəsəbə sakinlərinin rahatlığına və asudə vaxtlarını səmərəli keçirmələrinə şərait yaratmaq məqsədi ilə abadlıq-quruculuq işləri aparılacaq və bu günümüz üçün vacib olan sosial obyektlərin tikilməsinə çalışacağıq. Belə ki, fevral ayından başlayaraq Şəhidlər Abidə Kompleksinin ətrafı və  Ulu Öndər Heydər Əliyevin adını daşıyan parkla - 4 saylı qəsəbənin başlanğıcındakı qonaq evi arasındakı zolaq  abadlaşdırılacaq  və ərazidə yaşıllıq  salınacaqdır. Eyni zamanda cari ildə  qəsəbələrdə 6 mindən çox gəncin hərbi vətənpərvərlik ruhunda tərbiyə olunması, onların boş vaxtlarını mənalı keçirmələri, hər cür intellektul oyunlarla məşğul olmaları üçün Parkın sağ tərəfində müasir standartlara cavab verən Gənclər evi, rayon əhalisinin daha çox təmasda olduğu Dövlət Sosial Müdafiə Fondu rayon şöbəsi, Əhalinin Sosial Müdafiə Mərkəzi və Təhsil şöbəsi üçün inzibati bina tikilməsini planlaşdırmışıq. Bu məqsədlə 2013-cü ilin dekabr ayında Azərbaycan Respublikasının Baş Naziri Cənab A.Rasi-zadəyə məktubla müraciət edilmiş və sonra isə aidiyyəti üzrə ayrı-ayrı nazirlərin qəbulunda olaraq bu məsələlərin həlli üçün fikir mübadiləsi aparılmışdır. 
Hesabat ilində rayonun fəaliyyətdə olan ayrı-ayrı sahələrində görülən işlər tam nəzarətdə saxlanmış, bütün təşkilatların rəhbər və məsul vəzifəli şəxslərinin diqqəti vətəndaşlara göstərilən xidmətin yaxşılaşdırılmasına istiqamətləndirilmişdir. Rayonda bu kimi xidmətlərin səviyyəsini öyrənmək, burada baş verən müsbət və mənfi dinamikanı izləmək məqsədi ilə Azərbaycan Respublikası Prezidenti Administrasiyasının Regional idarəetmə və yerli özünüidarəetmə orqanları iş şöbəsinin təşəbbüsü ilə yaradılmış Regionların İnkişafının Analitik İnformasiya Sisteminin (RİAİS) imkanlarından səmərəli istifadə edilmişdir. Belə ki, İnformasiya sisteminə yerləşdirilmiş şablonlarda soruşulan göstəricilər aidiyyəti sahələrin rəhbər və mütəxəssisləri tərəfindən hazırlandıqdan sonra hər bir göstərici izlənməklə tam təhlil edilmiş, mənfi və müsbət meyllərin mahiyyəti aydınlaşdırıldıqdan sonra müəyyənləşmiş təqvimlərdə Mərkəzi Serverə ötürülmüşdür. 

Azərbaycan Respublikası Prezidenti cənab İlham Əliyev  2012-ci il 5 sentyabr tarixli 2421 nömrəli Sərəncamla  “Açıq Hökumətin təşviqinə dair 2012-2015-ci illər üçün Milli Fəaliyyət Planı” və “Korrupsiyaya qarşı mübarizəyə dair 2012-2015-ci illər üçün Milli Fəaliyyət Planı” təsdiq etmişdir. Hər iki Fəaliyyət Planında yerli rayon icra hakimiyyəti orqanlarına həvalə edilmiş tədbirlərin icrası ilə əlaqədar İcra hakimiyyətinin İş planı təsdiq edilmiş və 2013-cü il ərzində ayrı-ayrı bəndlər üzrə görülən işlər barədə Korrupsiyaya qarşı Mübarizə üzrə Komissiyaya və Azərbaycan Respublikasının Nazirlər Kabinetinə hesabat təqdim edilmişdir.
2011-ci ildən Açıq Hökumət Tərəfdaşlığına qoşulmuş ölkəmizdə dövlət orqanlarının fəaliyyətində şəffaflığın və açıq hökumət prinsiplərinin tətbiqi üçün İnformasiya azadlığının təmin edilməsi, elektron hökumətin təşkili, “bir pəncərə” prinsipinin tətbiqi sahəsində bir sıra önəmli addımlar atılmış, dövlət orqanları tərəfindən əhaliyə bütün xidmətlərin vahid məkandan, daha keyfiyyətli və rahat həyata keçirilməsi məqsədi ilə Cənab Prezidentinin 2012-ci il 13 iyul tarixli fərmanı ilə Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyi təsis edilmişdir. Keçən ildən başlayaraq əhaliyə operativ olaraq elektron xidmətlər göstərən “ASAN xidmət” Mərkəzləri yaradılmış və bir neçə bölgədə bu yönümülü səyyar xidmətlər həyata keçirilməkdədir. 

Bu istiqamətdə həyata keçirilən tədbirlər birbaşa insanların rahatlığının təmin edilməsinə, məmur-vətəndaş ünsiyyətinin maksimum dərəcədə azaldılmasına yönəldilmişdir. Məhz bununla ölkəmizin nüfuzuna xələl gətirən korrupsiya kimi mənfi meyllərin qarşısını almaq, vətəndaşların incidilməsi, yersiz olaraq get-gələ salınması kimi pis vərdişlərin  qarşısına sipər çəkmək mümkündür.
Ölkəmizdə olduğu kimi keçən hesabat ilində rayonun sosial-iqtisadi inkişafında da müəyyən irəliləyişlərə nail olunmuş, məcburi köçkünlərimizin sosial rifah halı xeyli yaxşılaşmışdır. 2013-cü ildə rayon üzrə ümumi məhsul buraxılışının həcmi keçən ilin müvafiq dövrü ilə müqayisədə 22,6 faiz  artaraq 32 milyon 675 min manata, o, cümlədən kənd təsərrüfatı məhsullarının həcmi 11,1 faiz artaraq 11 milyon 69,8 min manata çatmış, sənayedə 583.4 min manatlıq, tikintidə 20 milyon 751.3 min manatlıq,  nəqliyyatda 10.7 min manatlıq, rabitədə 86.5 min manatlıq, ticarətdə isə 173.8 min manatlıq məhsul buraxılışı olmuşdur. 
Hesabat ilində  rayon üzrə 1119 yeni uşaq doğulmuş, 426 nəfər vəfat etmiş, 392 nəfər rayonun daimi qeydiyyatına gəlmiş,  121 nəfər isə rayonun daimi qeydiyyatından çıxaraq respublikanın digər şəhər və rayonlarına daimi qeydiyyata düşmüşdür. Bununla da ilin əvvəlinə nisbətən əhali 693 nəfər təbii, 271 nəfər isə  miqrasiya artımı olmaqla ümumilikdə 964 nəfər  və ya 1,44 faiz əhali artımı olmuşdur. 
“Yerli icra hakimiyyətləri haqqında Əsasnamə”yə uyğun olaraq bu ilin  yanvar ayının 13-dən 25-ə kimi qrafik əsasında 23 inzibati ərazi dairəsi üzrə nümayəndəliklərdə hesabat yığıncaqları keçirilmişdir. Əsasən əhalinin kompakt məskunlaşma yerlərində keçirilmiş yığıncaqlarda  2013-cü ilə yekun vurulmuş, hər bir nümayəndəlik üzrə əhali ilə aparılan iş, onlara göstərilən kargüzarlıq xidməti, vətəndaş müraciətlərinə baxılmasının vəziyyəti geniş müzakirə edilmiş və növbəti ildə qarşıya qoyulmuş vəzifələr müəyyənləşdirilmişdir. Hesabat yığıncaqlarının demokratik və tənqidi keçməsi üçün şura üzvləri, İcra hakimiyyəti başçısının müavinləri və məsul vəzifəli şəxslər yerlərə göndərilmişdir. Bununla yerlərdə əhalinin əhval-ruhiyyəsi öyrənilmiş və  onları narahat edən problemlər vətəndaşların birbaşa özlərindən eşidilmişdir. Hesabat yığıncaqlarının 4-də İcra Hakimiyyətinin başçısı və Milli Məclisin rayondan seçilmiş deputatı, 1-də Prezident Administrasiyasının regional idarəetmə və yerli özünü idarəetmə orqanları ilə iş şöbəsinin  məsul işçisi, qalanlarında isə Şura üzvləri, aparatın məsul işçiləri və aidiyyəti xidmət təşkilatlarının rəhbərləri iştirak etmişdir. Əvvəlki illərdə olduğu kimi bu il də hesabatdan əvvəl hər bir nümayəndə və müavin bir neçə sıx məskunlaşma yerlərində əhaliləri ilə görüşlər keçirmiş, il ərzində rayon və nümayəndəlik səviyyəsində görülmüş işlər barədə onlara hesabat xarakterli məlumatlar çatdırmışlar. Nümayəndəliklərin hesabat yığıncaqları başa çatan kimi vətəndaşlar tərəfindən irəli sürülən təkliflər dərhal ümumiləşdirilmiş və il ərzində icrasını təmin etmək üçün tədbirlər planı təsdiq ediləcəkdir. 
Hesabat yığıncaqlarının gedişi onu göstərir ki, yığıncaqlar əsasən mütəşəkkil keçmiş, əhalinin yüksək fəallığı müşahidə olunmuşdur. Lakin bununla belə Çərəkən, Maşanlı, Horovlu, Cocuq Mərcanlı kənd ərazi nümayəndəliklərinin hesabat yığıncağında əhalinin iştirakı zəif olmuşdur. İl ərzində nümayəndəlik əhalisindən doğulan uşaqların uçota alınması yaxşı təşkil edilmədiyindən doğulanların sayı Balyand ərazi nümayəndəliyində 17, Maşanlı ərazi nümayəndəliyində 7, Hovuslu ərazi nümayəndəliyində 8 nəfər azalmışdır. 

Aparatın Ərazi İdarəetmə Orqanları ilə İş şöbəsinin müdiri Tapdıq Nəsirov adı çəkilən nümayəndəliklərdə işi canlandırmalı, əhalinin uçotunun, doğulanların, rayonun qeydiyyatına gələn və gedənlərin dəqiqləşdirilməsi işini daim nəzarətdə saxlamalı, nümayəndələri Respublikanın ayrı-ayrı yaşayış məntəqələrində məskunlaşmış əhaliləri ilə mütəmadi görüşlər keçirməyə istiqamətləndirməlidir.
Keçən il rayon büdcəsinin gəlir və xərclərinin icrası nəzarətdə saxlanmış, illik xərclər smetasında ayrı-ayrı xərc maddələri üzrə nəzərdə tutulmuş vəsaitlərin təyinatı üzrə xərclənməsi təmin edilmişdir. Mədaxil üzrə 11895,4 min manat proqnoza qarşı 12013.8 min manat və ya 101 faiz, məxaric üzrə 11944.6 min manat proqnoza qarşı 11619.9  min manat və ya 97.3 faiz yerinə yetirilmişdir. Mədaxilin 10609.2 min manatı Maliyə Nazirliyindən verilən dotasiya, 1404,6 min manatı isə yerli gəlirlərdən daxil olmuşdur. Hesabat ilində yerli gəlirlər 1 milyon 331 min manat proqnoza qarşı 1 milyon 404.6 min manat və ya 126 % yerinə yetirilmişdir. 

Rayon üzrə büdcə və qeyri büdcə təşkilatlarında çalışan işçilərin hamısı plastik kartlarla təmin edilmiş, əhalimizin kompakt məskunlaşdığı və rayon təşkilatlarının fəaliyyət göstərdiyi  Biləsuvar rayonu ərazisindəki qəsəbələrdə Kapital Bankın 3 bankomatı quraşdırılmışdır. Keçən il rayon əhalisinə çatası bütün aylıq əmək haqqı, pensiya və müavinətlər plastik kartlar vasitəsi ilə vaxtnda ödənilmişdir. 

Sahibkarlıq fəaliyyəti ilə məşğul olan fiziki və hüquqi şəxslərə mütəmadi olaraq dəstək verilmiş, qəsəbələrdə müxtəlif təyinatlar üzrə fərdi xidmət obyektləri açmaları üçün münasib yerlərdən torpaq sahələri  ayrılmış, onlara öz bizneslərini daha da inkişaf etdirmələri üçün  kreditlər verilmişdir. Bu məqsədlə Azərbaycan Respublikası İqtisadi İnkişaf Nazirliyinin Sahibkarlığa Kömək Milli Fondu xətti ilə bir neçə dəfə Biləsuvar rayonu ərazisindəki qəsəbələrdə kredit yarmarkası keçirilmiş,  bank və kredit birlikləri tərəfindən 2013-cü ildə MKSF xətti ilə 59 nəfərə 520.5 m.m uzun müddətli güzəştli kredit, Bank və Aqroinvest kredit ittifaqı tərəfindən isə 314 nəfərə 598.7 min.m kredit verilmişdir.  Yeni salınmış  qəsəbələrdə vətəndaşlarımız onlar üçün yaradılmış əlverişli şəraitdən istifadə edərək indiyə kimi açdıqları xidmət obyektləri vasitəsi ilə qəsəbədə məskunlaşmış əhalimizin gündəlik ərzaq və qeyri-ərzaq mallarına, eləcə də  digər zəruri xidmətlərə olan tələbatını ödəyir.  
Keçən il rayon sakinlərinin Sovetlər dövründən qalmış əmanətlərinin qaytarılması müvəffəqiyyətlə icra edilmiş, Kapital Bankın Cəbrayıl filialı vasitəsi ilə 7 min nəfərdən çox əmanətçiyə 2.5 milyon manat vəsait ödənilmişdir.
Lakin sahibkarlığın inkişafı sahəsində əldə olunan müsbət nəticələrlə yanaşı müəyyən nöqsanlar da vardır. Qəsəbələrdə  sahibkarlıq fəaliyyəti göstərən hüquqi və fiziki şəxslərin heç də hamısı hələ də vergi ödəyicisi kimi qeydə alınmamış, pərakəndə ticarət və iaşə obyektləri işlədən sahibkarların əksəriyyəti  xüsusi icazə tələb olunan tütün məmulatı və spirtli içkilər üçün lisenziya almamış və bəzi ticarət obyektlərində isə bəzən hələ də vaxtı keçmiş ərzaq məhsullarının satışına yol verilir. Bunun qarşısını almaq üçün rayonda yaradılmış İstehlak mallarının qiymətlərinə və keyfiyyətinə nəzarət üzrə İctimai komissiya bir neçə  dəfə ərzaq satışı ilə məşğul olan obyektlərdə reydlər keşirmiş və belə məhsulları aşkar edərək komissiyanın iştirakı ilə məhv etmişdir. 
Rayon Vergilər Şöbəsinin əməkdaşları qəsəbələrdə qeydiyyatsız fəaliyyət göstərən sahibkarların Vergilər Şöbəsində  qeydiyyata alınması üçün müvafiq tədbirlər görməli, İctimai nəzarət Komissiyasının əməkdaşları  təsdiq edilmiş yoxlama qrafikinə uyğun olaraq pərakəndə satış məntəqələrində istehlak mallarının keyfiyyətinə və qiymətinə ciddi nəzarət etməli, rayon Gigiyena Epidemiologiya Mərkəzinin direktoru Əli Əhmədov, Baytarlıq İdarəsinin  müdiri İlham Şahverdiyev ticarət,  iaşə obyektlərində və ət kəsimi yerlərində sanitariya qaydalarına əməl edilməsinə ciddi nəzarət etməlidirlər.   

Rayonun Maliyyə, Vergi şöbələrinin və Kapital Bankın rayon şöbəsinin rəhbərləri Famil Balayev, Əfrayıl Əhmədov, Təvəkkül Qarayev  işlərini Elektron hökumətin tələblərinə uyğun qurmalı, rəhbərlik etdikləri təşkilatların fəaliyyətində şəffaf xidmət mühiti yaratmalı, xidmətlərindən istifadə edən obanentlərə qarşı səmimi və diqqətli olmalıdırlar. 
Ölkəmizdə hazırda əhalinin etibarlı sosial müdafiəsi istiqamətində “2009–2015-ci illərdə Azərbaycan Respublikasında sığorta-pensiya sisteminin inkişafına dair Dövlət Proqramı” çərçivəsində məqsədyönlü iş aparılır. Xüsusi qeyd olunmalıdır ki, Azərbaycanda ötən illərdə sosial problemlərin səmərəli həllində dönüşlü irəliləyişə nail olunmuş, əhalinin sosial müdafiəsi sistemi qabaqcıl beynəlxalq standartlara uyğun yenidən qurulmuşdur. Yeni pensiya sistemi fəaliyyətə başlamış, ünvanlı dövlət sosial yardımı, sosial müavinətlər sistemi təsbit olunmuş və aparılan uğurlu sosial siyasət nəticəsində yoxsulluq səviyyəsi 2000-ci ildəki 49 faizdən 2013-cü ildə 5 faizə qədər azalmış, əməkhaqqı və pensiyalar dəfələrlə artırılmışdır.

 Azərbaycan hökuməti “Azərbaycan 2020; gələcəyə baxış” İnkişaf Konsepsiyasında  sığorta-pensiya sisteminin təkmilləşdirilməsi haqqında həyata keçirilən pensiya islahatlarının daha da dərinləşməsi məqsədilə 2016–2020-ci illər üçün yeni Dövlət Proqramı hazırlamağı qarşıya məqsəd qoymuşdur. Həmçinin həmin Konsepsiyada yaxın vaxtlarda  ölkə vətəndaşlarının pensiya təyinatının hər hansı sənəd təqdim etmədən müvafiq elektron müraciət ünvanlamaqla pensiya təyinatının avtomatlaşdırılmış qaydada təyin edilməsi, əhalinin sosial təminat sisteminin daha da təkmilləşdirilməsi, sosial xidmət göstərən dövlət müəssisələrinin maddi-texniki bazasının gücləndirilməsi, sosial müavinətlərin məbləğlərinin artırılması, uşaqlı ailələrə verilən müavinət sisteminin təkmilləşdirilməsi, ailələrin sosial yardımlara olan ehtiyaclarının müəyyən edilməsi qaydalarının təkmilləşdirilməsi, ehtiyac meyarının minimum yaşayış standartlarına uyğunlaşdırılması, əlil şəxslərin cəmiyyətdən təcrid olunmasının qarşısının alınması, məcburi köçkünlərin mənzil-məişət şəraitinin yaxşılaşdırılması və ahıl vətəndaşlara qayğının daha da artırılması kimi həyati əhəmiyyət daşıyan tədbirlər nəzərdə tutulub.
2013-cü il  ərzində DSMF Cəbrayıl rayon şöbəsi tərəfindən 3272 nəfərə yaşa, 4913 nəfərə əlilliyə və 315 nəfərə isə ailə başçısını itirməyə görə pensiya verilir. Cari ildə Şöbə  üzrə qeydiyyatda olan 8500 nəfər pensiya və müavinətçiyə cəmi 14 milyon 992 min manat vəsait vermişdir. Şöbənin hesabına  ümumilikdə 15588.6 min manat vəsait toplanmışdır ki, bunun da 2489.6 min manatı toplanmış məcburi dövlət sosial sığorta haqqı və digər yığımlar, 13099  min manatı isə Respublika  Dövlət Sosial Müdafiə Fondundan  daxil olmuşdur. 

ƏƏSMM Cəbrayıl rayon şöbəsi xidmətində olan ümumilikdə 2683 nəfərə o, cümlədən  əlilliyə görə 2369 nəfərə, qocalığa görə 2 nəfərə, ailə başçısını itirməyə görə 63 nəfərə və  249 nəfər təqaüdçüyə və birdəfəlik müavinət alanlara ümumilikdə bir ildə 2 milyon 271.5 min manat müavinət,  201 ailədə birləşmiş  858 nəfərə isə 312040 manat ünvanlı sosial yardım vermişdir ki, bu da Mərkəz üzrə 2 milyon 838 min manat təşkil edir. Ünvanlı sosial yardım alan hər ailəyə ayda orta hesabla 129 manat vəsait verilmişdir. 

2013-cü ildə Əmək  və Əhalinin Sosial Müdafiə Mərkəzinə ünvanlı sosial yardım üçün ayrılan limitin nisbətən az olması bu növ müavinətə ehtiyacı olan ailələrin hamısını əhatə etmədiyindən müəyyən narazılıqlar var idi. Bununla bağlı bu ilin sonlarında yeni təyin edilmiş nazir Səlim Müslimovun yanında olmuş və bu sahədə əvvəl mövcud olmuş nöqsanlar müzakirə edilərək məsələnin tam şəffaf və ədalətli formada həlli razılaşdırılmışdır. İndi limit deyilən bir məhdudiyyət yoxdur. Yalnız bu yardıma həqiqətən ehtiyacı olan ailələr icra nümayəndəliklərinin iştirakı ilə dəqiq müəyyənləşməli və həmin ailələr tələb olunan sənədlərini təqdim etməklə ÜSY ala biləcəklər.
Əhalinin aztəminatlı və daha çox qayğıya ehtiyacı olan insanları ilə  işləyən hər iki Şöbənin rəhbərləri Əliağa Əhmədov və Müşfiq Əliyev xidmətlərində olan pensiya və müavinətçilərə diqqəti  daha da artırmalı, rəhbərlik etdikləri sahədə “elektron hökumət” xidmətinin yaradılması istiqamətində operativ tədbirlər həyata keçirməlidirlər.
Bilavasitə xidmət ərazimiz olan 4456 mənzildən ibarət 11 qəsəbədə əhalimizə elektron xidmətlər göstərilməsi üçün 3 saylı qəsəbədə 672, 7 və 10 saylı qəsəbədə isə hər biri 256 olmaqla cəmi 1184 tutumlu Elektron ATS-lər fəaliyyət göstərir. Qəsəbə əhalisinin sürətli internetə çıxışı üçün 352 montaj tutumu olan genişzolaqlı internet xətti çəkilmiş, artıq onun 300-ü obanentlər tərəfindən  istifadə olunur, 52 isə boş port vardır. Keçən ilə nisbətən  geniş zolaqlı internet istifadəçisinin sayı 181 nəfər artmışdır.
Eyni zamanda  qəsəbə əhalisinə poçt xidməti göstərmək üçün 9 saylı qəsəbədə “Azərpoçt” Dövlət Müəssisəsinin rayon filialı, 3 və 7 saylı qəsəbələrdə isə filialın agentlikləri fəaliyyət göstərir.  Poçt filialında yeni xidmət sahəsi olaraq  bank - maliyyə xidməti, MDB və xarici ölkələrə sürətli pul köçürmələri xidməti yaradılmış və hazırda fəaliyyətdədir. 
Biləsuvar rayonu ərazisində Cəbrayıllı məcburi köçkünlər üçün salınmış qəsəbələrə köçürülmüş soydaşlarımız burada yeni mənzil əldə etməklə bərabər, həm də onların istifadəsinə ayrılmış həyətyanı-pay torpaqlarında kənd təsərrüfatı işləri ilə və  sahibkarlıq fəaliyyəti ilə  məşğul olmaq imkanı qazanmışlar. Hazırda qəsəbə sakinləri bu imkandan istifadə edərək özlərinin təsərrüfatında intensiv olaraq mövsümü kənd təsərrüfatı işləri görür, yaratdıqları fərdi xidmət obyektlərində kiçik və orta sahibkarlıqla məşğul olur, qəsəbələrə bitişik ərazidə fəaliyyət göstərən “Azərsun Holdinq”in Biləsuvar filialında müvəqqəti və mövsümü işlərdə çalışırlar. 
Respublikanın digər ərazilərində, xüsusən də bilavasitə xidmət ərazimiz olan qəsəbələrdə yeni açılmış, fəaliyyəti bərpa edilmiş rayon təşkilatında və vətəndaşlarımız  tərəfindən yaradılmış 400-dən çox fərdi xidmət obyektində ümumilikdə 1882 nəfər o, cümlədən 2013-cü ildə 217 nəfər rayon sakini daimi işlə təmin olunmuşdur. Lakin bununla belə əhalimizin kompakt olaraq məskunlaşdığı yeni qəsəbələrdə məcburi köçkünlərimiz arasında işsizlik problemi hələ də qalmaqdadır. 

 Hazırda rayon üzrə 43515 nəfər əmək ehtiyatları, 42572 nəfər əmək qabiliyyətli yaşda əmək qabiliyyətli əhali, 943 nəfər məşğul olan əmək qabiliyyətli yaşdan yuxarı şəxslər, 36200 nəfər iqtisadi fəal əhali, ondan da 34167 nəfəri  məşğul əhalidir. İqtisadi fəal əhalidən 2033 nəfər və ya 5,8 faiz işsizdir.

İşsiz əhalidən cəmi 1223 nəfər, o cümlədən 2013-cü ildə 149 nəfər rayon Məşğulluq Mərkəzində işaxtaran kimi rəsmi qeydiyyata alınmış, 44 nəfərə rəsmi işsizlik statusu verilmiş, 17-si təkrar olmaqla 61 nəfərə işsizlik müavinəti təyin edilmişdir. Hesabat dövründə Mərkəz xətti ilə  49 nəfər işə düzəlmiş, 11 nəfər isə peşə hazırlığı kursuna cəlb edilmişdir.

Əhalimizin kompakt məskunlaşdığı qəsəbələrdə əmək qabiliyyətli əhalimizin məşğuliyyət sahəsi həyətyanı və pay torpaqları və qəsəbələrin yaxınlığında fəaliyyət göstərən “Azərsun Holdinq”in Biləsuvar şöbəsinin təsərrüfat və istehsal sahəsidir. Hər il yaz, yay və payız mövsümlərində orta hesabla qəsəbələrdən burada 2 minə yaxın qəsəbə sakini daimi və mövsümi işlərdə çalışır. 

Rayon Məşğulluq Mərkəzinin direktoru Sərdar Nağıyev qəsəbələrdə mövcud olan əmək qabiliyyətli əhalinin əsas məşğulluq yeri olan “Azərsun Holdinq”in Biləsuvar şöbəsinin əməkdaşları ilə yaxından əməkdaşlıq etməli və Şirkətin təsərrüfat sahələrinə qəsəbələrdən daha çox işçi qüvvəsi cəlb olunmasına çalışmalıdır. 
Rayon İcra hakimiyyəti aparatından yuxarıda adı çəkilən sahələri kurasiya edən sosial-iqtisadi inkişafın təhlili və proqnozlaşdırılması şöbəsi, aidiyyəti xidmət sahələrinin rəhbərləri ilə birlikdə əməli tədbirlər görməli, sahələrin işində mövcud olan nöqsanların aradan qaldırılması istiqamətində fəaliyyətini artırmalıdır. 
 Hər bir ölkənin davamlı inkişafı və müasirləşməsi həmin ölkədə mövcud olan təhsil sisteminin keyfiyyət və intellektual potensialından asılıdır. Müasir qloballaşma və inteqrasiya prosesləri bu məsələni daha da aktuallaşdırmış və onu dövlətlərin inkişafının prioritet istiqamətinə çevirmişdir. Bu gün Azərbaycan dövlətinin, şəxsən Prezident İlham Əliyev cənablarının diqqət və qayğısı ona yönəlmişdir ki, ölkəmizdə təhsil və elm müasir inkişafımızın əsas amilinə çevrilsin, güclü bilik iqtisadiyyatı formalaşsın, dünyada mövcud olan qabaqcıl texnologiyalar Azərbaycana gətirilsin. Dövlət rəhbərliyinin elmin, təhsilin inkişafına böyük önəm verməsinin nəticəsidir ki, hazırda ölkədə bu istiqamətdə 20-dən artıq dövlət proqramı həyata keçirilir və bu proqramlar çərçivəsində son on ildə ölkəmizdə 2708 yeni məktəb tikilmişdir

  2013/2014-ci dərs ilində rayon üzrə 45 ümumtəhsil məktəbi, o cümlədən 39 tam orta, 3 ümumi orta, 3 ibtidai, 1 şahmat məktəbi fəaliyyət göstərir. Bu təhsil müəssisələrində 8 mindən çox şagird elmlərin əsaslarını öyrənir. Yeni tədris ilində rayonun ümumtəhsil məktəblərinin 1-ci sinfinə 874 nəfər şagird qəbul edilmişdir. 

 UNESCO və İSESCO-nun xoşməramlı səfiri, Millət vəkili, Azərbaycanın Birinci Xanımı Mehriban Əliyevanın təşəbbüsü və dəstəyi ilə Heydər Əliyev Fondu hər il “Təhsilə dəstək” layihəsi çərçivəsində Ermənistanın Azərbaycana təcavüzü nəticəsində daimi yaşayış yerlərini tərk etmiş qaçqın, məcburi köçkün ailələrindən olan birinci sinif şagirdlərinə çanta və məktəb ləvazimatı hədiyyə edir. Bu il rayon məktəblərinin birinci sinfinə gedən  874 şagirdin hər biri Fond tərəfindən göndərilmiş məktəbli çantası və 18 adda məktəb ləvazimatı ilə təmin edilmişdir.
Hesabat ilində rayonun ümumtəhsil məktəblərinin maddi-texniki bazasının möhkəmləndirilməsi, tədris şəraitinin yaxşılaşdırılması istiqamətində xeyli işlər görülmüşdür. Yerli büdcə və digər mənbələr hesabına rayonun Hovuslu kənd orta məktəbi üçün 14 otaqdan ibarət yeni məktəb binası tikilmiş, Çullu kənd orta məktəbində 2 sinif otağına, Şahvəlli kənd orta məktəbində 11 sinif  otağına döşəmə vurulmuş, pəncərə, qapılar dəyişdirilərək rənglənmiş, Biləsuvar rayonu ərazisindəki 11 qəsəbə məktəbinin hamısı və 22 saylı ümumi orta məktəb cari təmir edilmişdir. 
    Tələbə Qəbulu üzrə Dövlət Komissiyasının 2012-2013-cü tədris ilində buraxılış imtahanlarının yekunlarına görə Respublika üzrə statistik hesabatına əsasən Cəbrayıl rayonu üzrə IX sinfi 761 nəfər, XI sinfi isə 586 nəfər bitirmiş, imtahana buraxılan hər bir şagird şəhadətnamə və attestat almışdır. Rayonun XI sinfini bitirənlərin buraxılış imtahanlarında müvəffəqiyyətə görə Respublika üzrə 34-cü, IX sinif üzrə isə 23-dür. Bu göstəricilər bizi qane etməsə də hər iki sinif üzrə göstərici Respublika üzrə  orta göstəricidən yuxarıdır. 
   Tam orta təhsil kursu üzrə buraxılış imtahanlarında M.Mehdizadə adına, 4, 23 saylı, Qovşudlu kənd tam orta məktəbin şagirdləri rayon üzrə ən yüksək nəticə 100%, 5 saylı, Daşkəsən, Dəmşalaq kənd tam orta məktəbin şagirdləri isə 90%, 6, 12, 14, 15 saylı, İ.Quliyev adına B.Mərcanlı, Mehdili, Quycaq, Əmirvarlı, Hovuslu, C.Mərcanlı, Süleymanlı tam orta məktəblərin şagirdlərinin nəticələri isə 80%-dən yuxarı olmuşdur. 
    Ümumtəhsil məktəblərinin əsas göstəricisi adətən məzunların Respublikanın və digər ölkələrin ali və orta ixtisas məktəblərinə qəbulunun yekunları ilə müəyyən olunur.  

    Tədris ilinin yekununa görə 2013-cü ildə attestat almış 586 nəfər məzundan 321 nəfər, əvvəlki illərdə bitirənlərdən isə 55 nəfər olmaqla cəmi  376 nəfər ali məktəblərə qəbul üçün sənəd vermişlər. Qəbul imtahanların nəticələrinə görə bu ilki məzunlardan 184 nəfər, əvvəlki illərdə bitirmiş məzunlardan isə 26 nəfər olmaqla cəmi 210 nəfər tələbə adına layiq bilinmişdir.

2013-cü ildə rayonun ümumtəhsil məktəblərinin IX siniflərini bitirmiş məzunlardan 32 nəfəri, XI sinifləri bitirmiş məzunlarımızdan isə 35 nəfər olmaqla ümumilikdə 67 nəfər də Respublikanın orta ixtisas məktəblərinə qəbul olunmuşlar. Qəbulun nəticələrinə görə bu il ümumilikdə 277 nəfər ali və orta ixtisas məktəblərinə qəbul olunmuşlar ki, onlardan 115 nəfəri qız,  162 nəfəri isə oğlandır.

Ali məktəblərə qəbul təhlil edilərkən məlum olmuşdur ki, ən çox - 29 nəfər Bakı Dövlət Universitetinə qəbul olmuşdur ki, onlardan isə 4 nəfəri hüquq fakültəsinin, kompüter elmləri, dünya iqtisadiyyatı, regionşünaslıq, ekologiya, psixologiya, kimya–biologiya fakültələrinin tələbələridir. Həmçinin Azərbaycan Tibb Universitetinə 4 nəfər, Azərbaycan Müəllimlər İnstitutuna 15 nəfər, Azərbaycan Ali Diplomatiya Akademiyasına 1 nəfər, Polis Akademiyasına 3 nəfər, Milli Təhlükəsizlik Akademiyasına 1 nəfər, Dövlət Sərhəd Xidməti Akademiyasına 1 nəfər və eləcə də digər ali məktəblərə qəbul olmuşlar. 
Soltanlı kənd tam orta məktəbinin məzunu Şahverdiyev Xandəmir Elman oğlu 643 balla Bakı Dövlət Universitetinə, Sirik kənd tam orta məktəbin  məzunu Mirzəyev Ramil Şəmistan oğlu 633 balla Turizm İnstitutuna, 25 saylı tam orta məktəbin məzunu Maqsudov İsa Sabir oğlu 630 balla Bakı Dövlət Universitetinə, Minbaşılı kənd tam orta məktəbin məzunu Hümbətli Təbəssüm Mübariz qızı 622 balla Polis Akademiyasına, 8 saylı  tam orta məktəbin məzunu Rəhimli Məhəmmədəli Əkbər oğlu 619 balla Tibb Universitetinə, 15 saylı tam orta məktəbin məzunu Fərhadov Sahib Fərhad oğlu 603 balla Neft Akademiyasına qəbul olunmuşlar.
   Sevindirici haldır ki, 118 nəfər 300-700 arası, o cümlədən 6 nəfər 600-700, 21 nəfər nəfər 500-600, 36 nəfər 400-500, 55 nəfər 300-400 bal arasında nəticə göstərmişlər.

  Sentyabr ayının 13-də Rayon İcra hakimiyyəti xətti ilə yüksək bal toplayan məzunlarla Bakı şəhərində  görüş keçirilmiş, onlara topladıqları bala uyğun müvafiq pul mükafatı verilmişdir.
Lakin Azərbaycan torpaqlarının 20 faizinin işğal altında olduğu indiki dövrdə  rayonun ümumtəhsil məktəblərini bitirən  şagirdlərdən hərbi təyinatlı liseyə və ali məktəblərə qəbulun aşağı olması narahatlıq doğurur. Son illərin təhlili göstərir ki, 2012-2013-cü tədris ilində rayon məktəblərinin IX sinfini bitirmiş 761 nəfərdən 4 nəfər hərbi liseyə, XI sinfini bitirən 586 nəfərdən 6 nəfər Hərbi Akademiyaya, 2013-2014-cü tədris ilində isə rayonun ümumtəhsil məktəblərində aparılmış sorğunun nəticələrinə görə 5 nəfər hərbi liseyə, 7 nəfər isə Hərbi Akademiyaya qəbul üçün sənəd verəcəyini bildirmişdir. Rayon Təhsil şöbəsinin müdiri V.Həsənova rayonun ümumtəhsil məktəblərində təhsil alan şagirdlər arasında hərbi vətənpərvərlik tərbiyəsinin gücləndirilməsi üçün məktəblərin pedaqoji kollektivlərində bu məsələni geniş müzakirə etməli və uşaqların  hərbiyə istiqamətlənməsi yönündə izahat və təbliğat işlərini genişləndirməlidir. 
Son on ildə Azərbaycanda səhiyyənin inkişafına böyük önəm verilmiş, bu sahəyə sərf olunan xərclər 13,6 dəfə artırılmış, 15 müalicə-diaqnostika və bərpa mərkəzi, 5,5 min çarpayılıq 93 xəstəxana, növbədə 6377 xəstə qəbul edə bilən 119 ambulatoriya-poliklinika müəssisəsi tikilib istifadəyə verilmiş, ölkəmizdə yüksək texnologiyalarla təchiz edilmiş tibb mərkəzlərinin yaradılması geniş vüsət almışdır. Təkcə 2013-cü ildə 81 tibb müəssisəsində təmir-tikinti işləri aparılıb. Ondan 56-sı istifadəyə verilib.
 
Azərbaycan dövləti əhalinin sağlamlığının qorunması üçün  səhiyyəyə ayrılan vəsaitin bundan sonra da ilbəil artırmağı, maddi-texniki bazasını gücləndirməyi, icbari tibbi sığortaya keçilməsini, sosial xəstəliklər hesab olunan diabet, hemofiliya, talassemiya, hemodializ, vərəm kimi ağır xəstəliklərlə  mübarizəni başlıca hədəf olaraq qarşıya məqsəd qoymuş, bir sıra vacib sahələr üzrə xüsusi Dövlət Proqramları təsdiq etməyi nəzərdə tutmuşdur. 2014-cü ilin fevral ayından başlayaraq isə əhalinin bütünlüklə tibbi müayinədən keçirilməsinə başlanmışdır.
Ötən hesabat ilində  bilavasitə xidmət ərazimiz olan Biləsuvar rayonu ərazisindəki qəsəbələrdə, Saatlı rayonunun Əlisoltanlı və Sabirabad rayonu ərazisindəki Güdəcühür fin tipli qəsəbələrində məskunlaşmış məcburi köçkün ailələrinə Mərkəzi Rayon Xəstəxanasının tabeliyində olan 1 ədəd 50 çarpayılıq sahə xəstəxanası, 1 poliklinika, 6 feldşer-mama məntəqəsi, 6 tibb məntəqəsi və rayon Gigiyena və Epidemiologiya Mərkəzi vasitəsi ilə səhiyyə xidməti göstərilmişdir. 
İl ərzində səhiyyə müəssisələrimiz tərəfindən 63190 nəfər abulator qəbul edilmiş, çağırışa əsasən 10138  dəfə evlərə həkim göndərilmişdir. Bu müddətdə ümumilikdə qeydiyyatda olan 1455 xəstəyə 88571 manatlıq, o, cümlədən 811 nəfər imtiyazlı xəstələrə xüsusi reseptlər əsasında 69840 manatlıq dərman preparatları verilmişdir. İllik  çarpayı günü 6332 gün təşkil etmişdir ki, bu da çarpayı planının  62.4  faiz yerinə yetirilməsi deməkdir. İl daxilində Bakı şəhərinin müxtəlif klinikalarına  müayinə və müalicə üçün 458 xəstə göndərilmişdir.     

Rayonun səhiyyə müəssisələrində ambulator tibbi xidmətin səviyyəsi əvvəlki illərə nisbətən xeyli yaxşılaşmış və nəticədə qəsəbələrdə yaşayan əhalinin xəstələnməsində xeyli azalma müşahidə olunmuşdur. Müsbət haldır ki, son vaxtlar əhali arasında öz həkimlərimizə olan inam daha da artmış, müayinə və müalicə olunmaq üçün qəsəbələrdən kənara gedən xəstələrimiz xeyli azalmışdır. RİAİS-ə daxil edilmiş məlumatdan da görünür ki, əhalinin xəstələnməsi 2012-ci ildə 9658 nəfərə qarşı 2013-cü ildə 8858 nəfər olmuş və ya  800 nəfər azalmışdır. Lakin yenə də səhiyyə müəssisələrimizdə ixtisaslı həkim kadrların çatışmaması davam edir. Belə ki, hazırda Mərkəzi Rayon Xəstəxanasında 13 həkim və 3 orta tibb işçisi, Gigiyena və Epidemiologiya Mərkəzində isə 3 həkim, 3 orta tibb işçisi ştatı vakantdır.  
Məhz bu səbəbdən də bəzi qəsəbələrdə fəaliyyət göstərən tibb məntəqələrində əhaliyə normal tibbi xidmət göstərilməsində müəyyən çətinliklər vardır. Odur ki, rayon Mərkəzi Xəstəxana Birləşməsinin baş həkimi Hüseyn Əhmədov qəsəbələrdə fəaliyyət göstərən səhiyyə müəssisələrinin tibbi kadrlarla komplektləşməsi üçün səylərini artırmalıdır.
Mənəvi dəyərlərimizin qorunub saxlanılması və inkişaf etdirilməsi müstəqil respublikamızın mədəniyyət siyasətinin əsas vəzifələrindən biridir. Bu mənada Azərbaycan dövləti öz daxili və xarici siyasətini yeni tarixi şəraitə, xalqımızın tarixi və mədəni ənənələrinə, dilimizə, dinimizə, mil -mənəvi dəyərlərimizə istinad edərək həyata keçirir.

Bu gün Azərbaycan Respublikasının beynəlxalq miqyasda tanınmasına, müstəqilliyinin möhkəmlənməsinə dair bir sıra tədbirlər həyata keçirilir, mədəniyyətin inkişafı ucun zəruri qərarlar qəbul edilir. Müstəqilliyimizin əldə olunmasından sonra həyata keçirilən mədəniyyət siyasəti milli-mənəvi dəyərlərimizin qorunub saxlanılması və gələcək nəsillərə çatdırılması üçün böyük zəmin yaradır. Xalqımızın əldə etdiyi bu böyük nailiyyət, milli sərvətimiz olan mənəvi dəyərlərimizin istifadəsini, inkişafını və inteqrasiyasını təmin edir. Azərbaycan xalqı azad və suveren dövlət quraraq, mədəni-iqtisadi islahatlar aparmaqla öz milli-əxlaqi dəyərlərinə, tarixinə qayıdır, demokratik ölkələrin təcrübələrindən istifadə edir.

Xalqımızın ümummilli lideri Heydər Əliyev rəhbərlik etdiyi bütün illərdə milli-mənəvi dəyərlərimizə həmişə qaygı ilə yanaşmış, dünyanın mütərəqqi mənəvi dəyərlərindən istifadə edərək, gənc nəsli daha da sağlam əhval-ruhiyyədə, saf əxlaqi ruhda tərbiyələndirilməyin dövlətimiz, xalqımız qarşısında ən zəruri vəzifələr olduğunu qarşıya qoymuşdur. Ulu Öndərin mədəniyyət sahəsində müəyyənləşdirmiş olduğu siyasi kurs bu gün Ölkə Prezidenti tərəfindən daha da əzmlə davam etdirilir.
Keçən hesabat ilində Ölkə Prezidenti Cənab İlham Əliyevin rəhbərliyi ilə aparılan uğurlu islahatlar, imzaladığı Fərman və Sərəncamlar, təsdiq etdiyi Dövlət Proqramları rayon əhalisi arasında geniş təbliğ olunmuş, rayon Mədəniyyət şöbəsinin respublikanın şəhər və rayonlarında fəaliyyət göstərən  3 uşaq musiqi məktəbi, 1 Tarix Diyarşünaslıq Muzeyi, 1 mərkəzi və 25 kənd kitabxanası və 18 kənd klubunda çalışan 290 nəfər  mədəniyyət işçisi tərəfindən köçkünlərimizə mədəni xidmət göstərilmişdir. 
Hesabat dövründə  rayonda ideoloji təbliğat işləri davam etdirilmiş, rayonun mədəniyyət müəssisələri tərəfində əhaliyə göstərilən mədəni xidmətin səviyyəsi xeyli yaxşılaşdırılmışdır. Ölkə Prezidenti cənab İlham Əliyevin xarici ölkələrə səfəri, orada keçirilən Beynəlxalq tədbirlərdə iştirakı, dövlət və hökumət başçıları ilə işgüzar görüşləri təbliğat qruplarının üzvləri tərəfindən əhali arasında geniş təbliğ edilmiş, Respublikanın regionlarına etdiyi çoxsaylı səfərləri zamanı keçirdiyi səmərəli görüşlərdə söhbət açdığı fikirlər və tövsiyələr əsaslı faktlarla onların diqqətinə çatdırılmışdır. Təbliğat xarakterli keçirilmiş 305 tədbirdə ümumilikdə 22329 nəfər rayon sakini iştirak etmişdir.

Rayon icra hakimiyyətinin bilavasitə təşkilatçılığı ilə hesabat ilində Akademik Zərifə xanım Əliyevanın 90 illik yubileyi, “Respublika Günü”, “15 may Beynəlxalq Ailə Günü”, Ümummilli Lider Heydər Əliyevin 90 illik yubileyi, “15 iyun Qurtuluş günü”, “26 iyun Silahli Qüvvələr günü”, 23 avqust rayonun işğalının 20-ci ildönümü, Azərbaycan Respublikasının Dövlət Müstəqilliyinin 22-ci ildönümü, Ulu Öndərin  31 dekabr “Dünya Azərbaycanlılarının Həmrəylik günü, yeni il bayramı və hüzn günlərimizlə  əlaqədar rayon tədbirləri keçirilmişdir.

Azərbaycan Respublikası Silahlı qüvvələr günündə rayon şöbənin konsert briqadası hər ildə olduğu kimi ənənəvi olaraq Murov döyüş bölgəsində yerləşən hərbi hissədə olmuş, 2 gün ərzində geniş konsert proqramı ilə əsgərlər qarşısında çıxış etmişlər.

Rayon Mədəniyyət və Turizm şöbəsinin müdiri Kamran Quliyev qəsəbələrlə yanaşı rayon əhalisinin kompakt məskunlaşdığı digər yaşayış məntəqələrində də mədəni-kütləvi tədbirlər keçirməlidir. 
Əsası Ulu Öndər Heydər Əliyev tərəfindən qoyulmuş Dövlət Gənclər Siyasəti  Azərbaycan Respublikasının  Prezidenti Cənab İlham Əliyev tərəfindən uğurla davam etdirilir. Məhz bu siyasətin tərkib hissəsi olaraq Cənab Prezident “Azərbaycan Gəncliyi 2011-2015-ci illər Dövlət Proqramı” təsdiq etmiş, müvafiq Sərəncamla 2012-ci ili “İdman ili” elan etmişdir.
“Azərbaycan – 2020; Gələcəyə Baxış” İnkişaf Konsepsiyasında Azərbaycan gənclərinin sağlam və fəal həyat tərzini təşviq etmək və onların cəmiyyətə inteqrasiyasını təmin etmək məqsədilə 2013-2023-cü illəri əhatə edən Azərbaycan gənclərinin inkişaf Strategiyası, bədən tərbiyəsi və idmanın inkişafı üzrə 2012-2020-ci illəri əhatə edən Milli Strategiya və 2013-2016-cı illər üçün Dövlət Proqramı hazırlanaraq həyata keçirilməsi nəzərdə tutulmuşdur. Həmin Proqramlar çərçivəsində gənclərin və gənc ailələrin mənzilə olan ehtiyaclarının ödənilməsi məqsədilə sosial ipotekanın şərtləri daha da təkmilləşdirilmiş, sağlamlıq imkanları məhdud olan gənclər üçün istirahət və təlim mərkəzləri tikilməyə başlamış, ucqar və kənd yerlərində yaşayan gənclərə məlumat-məsləhət xidmətləri şəbəkəsi genişləndirilməkdədir.
Gənclərə Dövlət səviyyəsində göstərilən diqqət və qayğı rayonda da həyata keçirilmiş, gənclərin ictimai-siyasi həyatımızda fəal iştirakına geniç şərait yaradılmışdır. Onların intellektual fəaliyyətlə, müxtəlif idman növləri ilə məşğul olmalarına imkan daxilində lazımi dəstək verilir.  Burada Beynəlxalq humanitar təşkilatların, onların yaratdıqları yerli qurumların, hökumət və qeyri-hökumət təşkilatlarının imkanlarından istifadə etməyə çalışmış, onların təklif etdikləri layihələr əsasında bilavasitə xidmət ərazimiz olan 11 qəsəbədə məskunlaşmış yeniyetmə və gənclərin idmanla məşğul olması  üçün orta məktəblərdə qapalı və açıq idman meydançaları, 1 və 4 saylı qəsəbə ərazisində futbol meydançaları təşkil olunmuşdur. 3, 6, 8, 10, 11 saylı qəsəbə klublarında kompüter mərkəzləri yaradılmış və həftənin iş günlərində həmin mərkəzlərdə gündə 150 nəfərdən çox gənc kompüter öyrənir, bilgilərini artırırlar.

 Sevindirici haldır ki, rayondan olan gənclərimiz qəsəbələrdə kütləvi olaraq müxtəlif idman növləri ilə məşğul olur, Respublikada, eləcə də kənar ölkələrdə keçirilən beynəlxalq və dünya yarışlarında fəal iştirak edir, yüksək yer qazanaraq medallarla təltif olunurlar. Belə ki, 2013-cü ilin fevral ayında Rusiyanın Medin şəhərində universal döyüş üzrə qış dünya Kuboku yarışında həmyerlimiz Mobil Hüseynov 80 kiloqram çəki dərəcəsində Rusiya, Ermənistan, Estoniya, Litva və Ukrayna idmançılarını məğlub edərək gümüş medal, bu ilin yayında isə həmin döyüş növü üzrə keçirilmiş yarışda Avropa çempionu adını qazanmışdır.

Sərbəst güləş üzrə Azərbaycan çempionatında iştirak etmiş Hüseynov Mehman Güləli oğlu 3-cü yerə layiq görülmüş, İsayev Musa Təşkilat oğlu isə K-1 döyüş növləri üzrə Biləsuvar rayonunda Milli Qəhrəman Mübariz İbrahimovun xatirəsinə keçirilmiş Beynəlxalq turnirdə  birinci yerə layiq görülərək turnirin kəmərini qazanmışdır. 

Bakı şəhərində fəaliyyət göstərən Cəbrayıl taekvando klubunun üzvləri Aynur Məmmədova 2013-cü ildə Avropa çempionatında 3-cü, Dünya çempionatında 1-ci yerə,  Məğrur Təhməzov  İranda keçirilmiş beynəlxalq turnirdə və Azərbaycan çempionatında 1-ci yerə, Tamerlan Məcidov Azərbaycan çempionatında 1-ci yerə layiq görülmüşlər.
VKÇ idman növləri üzrə Cəbrayıl  klubunun üzvləri  Əli Muradov, Rövşən Ağayev, Aysel Əzizova və İlahə Əliyeva yeniyetmələr arasında keçirilən Azərbaycan çempionatında birinci yer qazanmışlar. 
“Vətənin müdafiəsinə hazıram” poliatlon çoxnövçülük üzrə Azərbaycan çempionatının zona yarışında rayonumuzu təmsil edən İsmayıl Quliyev adına tam orta məktəbin komandası 16 kamanda arasında 4-cü yerə layiq görülmüşdür.

 Rayon Gənclər və İdman idarəsinin rəisi Emil Mstəliyev idmanla məşğul olan gənclərimizlə işi canlandırmalı, yarışlarda uğur qazanmış idmançılarımızın nailiyyətləri barədə “Xudafərin” rayon qəzetində vaxtaşırı yazılar dərc edilməsini təşkil etməli, onların imkanlarımız daxilində mükafatlandırılması üçün İcra hakimiyyətinə təklif verməlidir.

Rayonda dini durum da nəzarətdə saxlanmışdır. 30%-dən çox əhalimizin məskunlaşdığı Biləsuvar rayonu ərazisindəki qəsəbələrdə və Respublikanın müxtəlif bölgələrində məskunlaşmış əhali, xüsusən də gənclər arasında müxtəlif dini cərəyanlara meyllənmə hallarının qarşısını almaq məqsədi ilə qabaqlayıcı tədbirlər görülmüş, rayon gənclərinin milli-mənəvi və dini dəyərlərimizə hörmət ruhunda tərbiyə olunması istiqamətində ardıcıl işlər həyata keçirilmişdir. Bu məqsədlə Şura iclaslarında, rayon müşavirələrində “Dini etiqad azadlığı haqqında” Azərbaycan Respublikası Qanunundan irəli gələn vəzifələrin icrası vaxtaşırı müzakirə edilir, rayon ictimaiyyəti fəallarının  iştirakı ilə “Müasir Azərbaycan cəmiyyəti və dini problemlər” mövzusunda seminar-treninqlər keçirilir, dəyərli təhlillər və söhbətlər aparılır. Görülən profilaktiki tədbirlər hesabına hazırda rayon əhalisi arasında ifrat dinçiliyə meylli şəxslərin sayı azlıq təşkil edir. 

İcra hakimiyyəti aparatında İctimai-siyasi və humanitar məsələlər şöbəsi əlaqədar rayon təşkilatları ilə birgə yuxarıda adları çəkilən humanitar sahələrin işini canlandırmalı, yeniyetmə və gənclərlə aparılan işin səmərəliliyini bir daha artırmalıdır.
Rayon hüquq-mühafizə orqanları ilə birgə aparılan qabaqlayıcı tədbirlər sayəsində rayonda ictimai-siyasi vəziyyət stabil saxlanmış, vətəndaşların qanunla müəyyən edilmiş hüquq və azadlıqlarının qorunması təmin edilmişdir. Hazırda rayonda vəziyyət tam stabildir, rayon əhalisi arasında sağlam əhval-ruhiyyə mövcuddur.

İcra hakimiyyəti aparatının Hüquq şöbəsinin müdiri Fəxrəddin Rüstəmov aparatla hüquq-mühafizə orqanları arasında həmişə çıx əlaqə yaratmalı, mütəmadi olaraq yerlərdə əhalinin sosial sifarişlərini öyrənib real məlumat çatdırmalıdır.
Etibarlı ərzaq təminatının hər bir ölkənin iqtisadi sabitliyinin və sosial dayanıqlığının başlıca şərtlərindən olduğu nəzərə alınaraq cəmiyyətin hər bir üzvünün əsas ərzaq məhsullarına olan tələbatının tam təmin edilməsi üçün ötən il müvafiq tədbirlər həyata keçirilmişdir. Ölkə Prezidentinin maliyyə dəstəyi nəticəsində ötən il Respublikaya müasir kənd təsərrüfatı texnikaları, yüksək məhsuldar cins qaramal və elit buğda toxumları gətirilmiş, lizinq yolu ilə məhsul istehsalçılarına çatdırılmışdır. Aqrar sektorda müasir texnologiyaların tətbiqinin genişləndirilməsi hesabına ötən il ölkə üzrə kənd təsərrüfatında 5 faiz artıma nail olunmuş, ümumdaxili məhsul buraxılışında aqrar sektorun xüsusi çəkisi nəzərəçarpacaq dərəcədə artmışdır. Bu baxımdan 2013-cü ili kənd təsərrüfatı üçün uğurlu il hesab etmək olar. 

Məlum hadisələr səbəbindən rayon əhalisinin çox az bir hissəsi kənd təsərrüfatı ilə məşğul olur. Lakin, otən il rayonumuz üçün də kənd təsərrüfatı məhsullarının istehsalı sahəsində uğurlu nəticələr əldə olunmuşdur. 

Hazırda əhalimizin kompakt yaşadığı yeni qəsəbələrdə  ailələrə kənd təsərrüfatı ilə məşğul olmaq məqsədilə 2350 hektar əkin sahəsi, hər bir ailəyə 0,12 hektar olmaqla 534 hektar həyətyanı torpaq sahəsi verilmişdir. Bununla bərabər Biləsuvar rayonu ərazisində salınmış yeni qəsəbələrə köçürülmş 1858 ailəyə kənd təsərrüfatı ilə məşğul olmaq məqsədi ilə əvvəllər istifadə edilməyən və qış otlaq sahəsi kimi dövlət ehtiyat fondunda olan torpaq sahəsində meliorasiya və irriqasiya tədbirləri aparılmış, nəticədə 750 hektar yeni ərazi 2008 – ci ilin payızından başlayaraq əkin dövriyyəsinə daxil edilmişdir. Eyni zamanda əkinə yararlı olub, lakin, relyefə görə hamarlanmaya ehtiyacı olan torpaqların əkin üçün hazırlanması məqsədi ilə istifadəçilərə texniki köməklik göstərilmiş, nəticədə 60 hektardan çox əlavə torpaq sahəsi əkin dövriyyəsinə daxil edilmişdir. Bununla da ərazidə suvarıla biləcək əkinlərin sahəsi xeyli artırılmışdır.

Aparılmış məqsədyönlü tədbirlərin nəticəsidir ki, ötən il rayon üzrə 7208 ton taxıl, 563 ton tərəvəz, 58 ton bostan məhsulları, 421 ton kartof, 716 ton şəkər çuğunduru, 412 ton qarğıdalı dəni istehsal edilmişdir. 

Yüksək məhsul istehsalında növbəli əkin sisteminin yüksək səmərə verdiyini nəzərə alaraq hazırda ərazidə mövcud olan 3000 hektara yaxın əkin sahəsinin 1100 hektarında yonca, şəkər çuğunduru, qarğıdalı və taxılın növbəli əkini həyata keçirilir. Respublikada yerli şəraitə uyğunlaşdırılmış, yüksək məhsuldar kənd təsərrüfatı bitkilərinin bölgə üzrə optimal səpin müddətləri, səpin normaları və aqrotexniki becərmələr barədə texnoloji xəritələr hazırlanmış və məhsul istehsalçılarına çatdırılmışdır. Ötən ilin mart, may və oktyabr aylarında fərdi məhsul istehsalçıları və fermerlərlə tövsiyə xarakterli müşavirə keçirilmişdir. Əhalinin istehlak tələbatına uyğun olaraq əsas növ məhsulların istehsal həcmlərinin bazara uyğun tənzimlənməsi barədə onlara tövsiyələr verilmişdir.

Son illər faraş tərəvəz istehsalına da diqqət artırılmışdır. 2012-ci ildən başlayaraq həyətyanı sahələrdə kiçik həcmli istixanalarda faraş tərəvəz istehsalına dəstək gücləndirilmiş, nəticədə qəsəbələrdə sahəsi 50-250 kv.m olan bir neçə istixana tikilmiş və tərəvəz istehsalına başlanmışdır. Hazırda bu sahəyə maraq xeyli artmışdır. Cari təsərrüfat ilində daha bir neçə kiçik həcmli istixananın yaradılması nəzərdə tutulur.

Son 4 ildə “Azərsun” Holdinq Şirkətlər Qrupu ilə istehsalçılarımız arasında bağlanmış müqavilə əsasında 150 hektardan çox sahədə şəkər çuğunduru əkilmişdir. Təkcə 2013-cü ildə 70 hektarda şəkər çuğunduru sahəsindən 716 ton şəkər çuğunduru yığılmışdır. Növbəti illərdə də şəkər çuğunduru sahəsinin genişləndirilməsi nəzərdə tutulur.

Ötən il 50 hektar sahədə dənlik qarğıdalı əkilmiş, 242 ton məhsul istehsal edilmiş, hər hektarın məhsuldarlığı 48.4 sentnerə çatdırılmışdır. Əvvəlki illə müqayisədə məhsul istehsalı 4.2 dəfə artmışdır. Cari ildə də dənlik qarğıdalı əkinlərinin genişləndirilməsi məzərdə tutulur.

Rayon Suvarma Sistemləri İdarəsi tərəfindən sahələrin suvarma suyu ilə təmin edilməsi məqsədilə ardıcıl tədbirlər həyata keçirilir. Əkinlərin suvarma suyu ilə təmin edilməsi məqsədi ilə 3 ədəd su nasos stansiyası vasitəsi ilə ötən il mövcud əkinlərdə vegetasiya suvarmaları normal həyata keçirilmişdir. Eyni zamanda cari ilin məhsulu üçün əkilmiş 2500 hektardan çox payızlıq taxıl və 50 hektardan çox yeni yonca əkinlərində suvarma bütünlüklə başa çatmışdır. Cari ildə də əkinlərin normal suvarma suyu ilə təmin edilməsini daha da yaxşılaşdırmaq məqsədi ilə idarə tərəfindən 109 km kanalda 48.9 min kub m., 18.4 km kollektorda isə 20.4 min kub m. lildən təmizlənmişdir. Hazırda 1 nömrəli Nasos stansiyasında 3-cü yeni aqreqatın quraşdırılması işləri başa çatmışdır. Hazırda mövcud su nasosları vasitəsi ilə 4000 hektardan çox sahə suvarma suyu ilə normal təmin edilir.

“2008-2015-ci illərdə Azərbaycan Respublikasında əhalinin ərzaq məhsulları ilə etibarlı təminatına dair Dövlət Proqramı”na uyğun olaraq rayonun Tədbirlər Planına əsasən hədəf göstəricilərinə nail olmaq məqsədi ilə rayonda heyvandarlığın inkişafı istiqamətində tədbirlər davam etdirilmişdir. Ölkə əhalisinin heyvandarlıq məhsullarına olan tələbatının tam əksəriyyətinin daxili istehsal hesabına ödənilməsi məqsədi ilə heyvandarlıq rayonda prioritet sahə kimi qəbul edilmişdir. Cari ilin əvvəlinə rayon üzrə iribuynuzlu heyvanların sayı 10105 başa, xırdabuynuzluların sayı 111940 başa, müxtəlif ev quşlarının sayı 88662 başa çatdırılmışdır. 

Ötən il rayon üzrə diri çəkidə 1546 ton, kəsilmiş çəkidə isə 844 ton ət, 5988 ton süd, 3,6 milyon ədəd yumurta və 124.2 ton yun istehsal edilmişdir. 

Qəsəbələrdə məskunlaşmış fərdi təsərrüfatlarda heyvanların bağlama şəraitində saxlanmasına maraq xeyli artmışdır. Hazırda 4 fərdi təsərrüfatın hər birində 60 başdan çox, 29 fərdi təsərrüfatda isə 15 başdan az olmayaraq ətlik istiqamətdə mal-qara yetişdirilir. Ümumilikdə bu istiqamətdə mövcud 33 fərdi təsərrüfatın hər birində  diri çəkisi 350-400 kq olan ətlik qara-malın satışa çıxarılması təmin edilmişdir. Hazırda bordaq şəraitində ətlik istiqamətində heyvandarlığın daha da genişləndirilməsi üçün tədbirlər görülür.

2009-cu ildə “Aqrolizinq” Açıq Səhmdar Cəmiyyətinin xətti ilə lizinq yolu ilə xarici ölkələrdən Respublikaya idxal edilən heyvanlardan “Holstin friz” cinsli 5 düyənin damazlıq məqsədi ilə fərdi özəl sahibkar tərəfindən alınması təmin edilmiş və hazırda həmin cins malın sayı 14 başa çatdırılmışdır. Xaricdən alınmış damazlıq inəklərin hər birindən il ərzində 4500 kiloqramdan çox süd alınmışdır. Bu isə rayon üzrə son illərdə əldə olunmuş ən yüksək nəticə hesab olunur. Bu istiqamətdə tədbirlər davam etdirilir

Heyvandarlıq məhsullarının istehsalının artırılmasında süni mayalanmanın müstəsna əhəmiyyəti nəzərə alınaraq son illər rayonda bu sahəyə diqqət artırılmışdır. Hazırda 3 nəfər mütəxəssis lisenziya əsasında mal-qara arasında süni mayalama aparır. 2012-ci ildə rayon üzrə ilk dəfə olaraq 329 baş, 2013-cü ildə isə 516 baş inək və düyədə süni mayalama aparılmış, 2012-ci ildə 24 baş, 2013-cü ildə isə 381 baş olmaqla ümumilikdə 405 baş sağlam cins buzov alınmışdır. Növbəti illərdə də heyvandarlıqda süni mayalamanın genişləndirilməsi üçün tədbirlər görülür.

Heyvandarlığın yem bazasının daha da yaxşılaşdırılması məqsədi ilə ötən ilin məhsulu üçün 200 hektarda arpa əkilmiş, həmin sahələrdən 530 ton məhsul istehsal edilmişdir. Yonca əkinlərinin sahəsi payızda əkilmiş sahələr də daxil olmaqla 870 hektara çatdırılmış, həmin sahələrdən ötən ilin sonuna 7000 tona yaxın yem istehsal edilmişdir. Ötən il 90 hektara yaxın sahədə təkrar, 50 hektar dənlik qarğıdalı səpilmiş, sahələrdən 242 tondan çox dən, 3500 tondan çox yaşıl kütlə istehsal edilmişdir. Ötən il təkrar qarğıdalı da daxil olmaqla yem bitkilərinin əkin sahəsi 950 hektara çatdırılmışdır.

Sahibkarların şəxsi vəsaiti hesabına müxtəlif yem qarışıqları hazırlayan və ya yem xırdalayan 5 kiçik sex quraşdırılmışdır. Hazırda həmin istehsal sahələrində istehsalçıların tələbini qismən ödəyə biləcək qarışıq yem istehsal edilir. Cari ildə də belə kiçik emal sahələrinin genişləndirilməsi nəzərdə tutulur.

Arıçılığın gəlirli sahə olması barədə əhali ilə aparılan maarifləndirmə tədbirləri öz bəhrəsini verməkdədir. Aparılan işlərin nəticəsidir ki, artıq 24 nəfər öz şəxsi təsərrüfatında arıçılıqla məşğuldur. Hazırda qəsəbələr ərazisində 260–dan çox arı ailəsi vardır. Türkiyə və Azərbaycan hökumətləri arasında imzalanmış “Texniki Əməkdaşlıq Protokolu” çərçivəsində Türkiyə Əməkdaşlıq və Koordinasiya Agentliyinin Bakı Proqram Koordinatorluğunun maliyyə dəstəyi ilə ötən il Biləsuvar rayonu ərazisindəki qəsəbələrdə məskunlaşmış 12 nəfər arıçılıq kursunda təlim keçmiş, onların hər birinə 10 ailə olmaqla ümumilikdə 120 arı ailəsi və arıçılıqla məşğul olmaq üçün lazımi avadanlıqlar verilmişdir. Bu lahiyənin həyata keçirilməsi rayonda arıçılığın inkişafına güclü təsir göstərməkdədir. Cari ildə də belə layihələrin keçirilməsi nəzərdə tutulur.

Rayon Baytarlıq İdarəsi tərəfindən epizotik duruma müntəzəm nəzarət həyata keçirilir, əhalinin şəxsi təsərrüfatlarında olan mal-qaraya və quşlara profilaktiki və müalicəvi baytarlıq xidməti göstərilir. Aparılmış ardıcıl baytarlıq tədbirlərinin nəticəsidir ki, ötən il rayon üzrə mal-qara arasında iti yoluxucu xəstəliklərdən tələfat olmamışdır. Əhalinin mal-qarasına göstərilən operativ baytarlıq tədbirlərini daha da yaxşılaşdırmaq məqsədi ilə rayon Baytarlıq idarəsi üçün müasir tələblərə cavab verən bina tikilmiş və avadanlıqla təhciz edilmişdir. Yaxın gələcəkdə Rayon Baytarlıq-diaqnostika Mərkəzinin tikintisi də nəzərdə tutulur. Qəsəbələrin ərazisində əhalini sanitariya qaydalarına uyğun ət məhsulları ilə təmin etmək üçün özəl əsaslarla fəaliyyət göstərən kiçik həcmli 7 ət kəsimi məntəqəsinin fəaliyyətinə Rayon Baytarlıq İdarəsi tərəfindən müntəzəm nəzarət edilir.

Biləsuvar rayonu ərazisindəki qəsəbələrdə məskunlaşmış Cəbrayıl rayonundan olan ailələrə kənd təsərrüfatı və digər sahələr üzrə sahibkarlıq fəaliyyəti ilə məşğul olmaq üçün 2013-cü il 12 iyul tarixdə 60 sahibkarlıq subyektinə 300 min manat, Bank olmayan “Qafqaz Kredit” MMC vasitəsi ilə 386 nəfərə 359.5 min manat kredit verilmişdir. Göstərilən köməklik xeyli məcburi köçkünümüzün işlə təmin olunmasına və fərdi təsərrüfat yaratmalarına əsaslı təsir göstərmişdir.

Kənd təsərrüfatı məhsulları istehsalçılarına texniki dəstək məqsədi ilə “Aqrolizinq” ASC–nin Rayon Aqroserviz xidmətinin maddi-texniki bazası genişləndirilmişdir. Hazırda  müxtəlif maşın və avadanlıqların sayı 65-dir. “Aqrolizinq”ASC vasitəsilə 20 nəfərə müxtəlif texnikaların lizinq yolu ilə satışı təşkil edilmişdir.

Peşə təhsilinin genişləndirilməsi yolu ilə yoxsulluğun aradan qaldırılması layihəsi çərçivəsində müasir standartlar səviyyəsində ən yeni ixtisaslar üzrə peşə hazırlığı məqsədi ilə 2008-ci ildə Biləsuvar rayonu ərazisindəki 8 saylı qəsəbədə rayonun Texniki Peşə məktəbinin fəaliyyəti bərpa edilmiş, ötən beş tədris ilində 6 peşə üzrə 451 nəfər peşə kurslarında təhsil almışdır. Cari tədris ilində isə 4 peşə üzrə 80 nəfər peşə kurslarında təhsilini davam etdirir.
Əhalimizin kompakt məskunlaşdığı qəsəbələrdə  əhaliyə kommunal xidmətlərin göstərilməsi daim diqqətdə saxlanmış, köçkünlərimiz il ərzində elektrik enerjisi, içməli su, payız-qış aylarında hər bir ailə dizel yanacağı ilə təmin olunmuş, Ölkə başçısının tapşırığı ilə Gömrük Komitəsi bütün bayramlarda qəsəbələrdə məskunlaşmış köçkün ailələrinə bayram sovqatı paylamışdır. Yay mövsümündə qəsəbə əhalisinə içməli su verilişinin müddəti artırılmış, müəyyən texniki nasazlıqlar səbəbindən enerji verilişində yaranan qısa fasilələr dərhal aradan qaldırılmış, həmçinin Respublikanın ayrı-ayrı şəhər və rayonlarında məskunlaşmış əhalimizin hər hansı problemlə bağlı müraciəti aidiyyəti təşkilatlar qarşısında məsələ qaldırılaraq müsbət həll edilmişdir.  
 Qəsəbə əhalisinin istifadəsində olan qəsəbələr arası asfalt örtüklü yol köməkliyimiz sahəsində mütəmadi təmir olunmuş, dağılan hissələrində təmir-bərpa işləri aparılmış, yolun həmişə formada qalmasına diqqət və qağı göstərilmişdir. Göstərilən xidmət sayəsində yol hazırda istismara tam yararlı vəziyyətdədir. Lakin buna baxmayaraq  54 saylı Yol-istismarı idarəsinin rəhbərliyi havalar istiləşən kimi yolda cari təmir işlərinə başlamalı, əmələ gəlməkdə olan kiçik çuxurlar təmir olunmalıdır. Həmçinin təhlükəsizliyi təmin etmək üçün qəsəbələrarası asfalt yolun Şəhidlər Abidə Kompleksinin yanından 4 saylı qəsəbənin girişinə kimi yerinin 20 metr kollektor kanala tərəf dəyişdirilməsi üçün baş idarənin rəhbərliyi qarşısında məsələ qaldırmalı və məsələnin müsbət həllinə  çalışmalıdır. 
Kommunal xidməti həyata keçirən Mənzil İstismar sahəsinin rəhbərliyi  qəsəbələrdə vaxtaşırı təmizlik işlərinin görülməsi, sakinlərin həyətlərindən zibil tullantılarının vaxtlı-vaxtında götürülməsi, qəsəbə daxili yol kənarlarının alaq otlarından təmizlənməsi kimi gündəlik işləri davam etdirməli, eyni zamanda qəsəbələrdə sakinlərimizi ən çox narahat edən qəzalı vəziyyətdə olan evlərin təmir edilməsi, 2007-ci ildə istifadəyə verilmiş 1858 evdən ibarət 5 qəsəbənin daxili yollarına qum-çınqıl döşənməsi kimi həlli vacib problemlərlə yaxından məşğul olmalıdır. 

Suvarma Sistemləri idarəsi əhalinin istifadəsində olan əkin sahələrinin vegetativ dövrlərdə suvarılmasını təmin etmək üçün sahə üzrə məsul işçiləri səfərbər etməli, su istifadəçilərinə süni maneələr yaradan, onları yersiz olaraq incidən su nəzarətçiləri haqqında təsirli tədbirlər görməlidir.

Qəsəbələrin fasiləsiz enerji ilə təmin olunması indiki dövrdə çox müsbət haldır və qəsəbə skinləri bunu düzgün qiymətləndirməli, enerji israfçılığına yol verməməlidir. Lakin qəsəbələrə təyin edilmiş İcra hakimiyyətinin nümayəndələri, sahə rəisləri və İmişli Yüksək Gərginlikli Elektrik Şəbəkənin qəsəbələrə xidmət göstərən Cəbrayıl(Aranlı) sahəsinin rəhbərliyi və sahə üzrə əməkdaşları  əhali ilə lazımı səviyyədə maarifləndirici iş aparmadıqlarından yenə də bəzi abonentlər normadan artıq enerji məsrəfinə yol verirlər. Bu sahə ciddi nəzarətə götürülməli, lüzumsuz yerə artıq enerji israfçılığına yol verən enerji istifadəçiləri intizama dəvət olunmalıdırlar. Bunun üçün xəbərdarlıqdan lazımı nəticə çıxarmayan enerji istifadəçilərindən normadan artıq istifadə etdiyi enerjinin dəyəri tələb edilməlidir. 

 Xidmət idarələrinin rəhbərləri əhalini narahat edən bütün məsələlərə operativ reaksiya verməli, vətəndaşların haqlı tələblərini heç bir bəhanə gətirmədən, vasitə axtarıb müsbət həll etməlidir. Bütün məsələlərdə sosial ədalət prinsipləri gözlənilməlidir.

Bu gün yerli icra hakimiyyətlərinin fəaliyyətlərində müasir informasiya və kommunikasiya texnologiyalarının tətbiqini yalnız yüksək biliyə və bacarığa malik peşəkar kadrlarla həyata keçirmək mümkündür. Bu baxımdan rayon icra hakimiyyətinin aparatlarına və nümayəndəliklərə ali təhsilli, yeni düşüncəli kadrların seçilib yerləşdirilməsi vacib vəzifələrdən biri kimi qarşıda durur. 
Kadrlara dair məlumatların təhlili göstərir ki, son beş ildə görülmüş tədbirlər nəticəsində rayon icra hakimiyyəti başçısının aparatında inzibati vəzifə tutan dövlət qulluqçularının orta yaş həddi 43,7 yaş olmuş, 30 yaşadək gənclərin sayı 6 nəfər 15,8%,   qadınlar isə 7 nəfər 18.4% təşkil edir. 23 ərazi nümayəndəliyində isə çalışan 71 nəfər dövlət qulluqçusunun orta yaş həddi 44,7 yaş,  ondan 15 nəfəri və ya 21%-i 30 yaşa kimi gənclər,  9 nəfəri və ya 13%-i qadınlardır. 

Qadın kadrlarının irəli çəkilməsi, xüsusən də onların icra hakimiyyətinin aparatında  rəhbər vəzifələrə təyin edilməsi daim diqqət mərkəzində saxlanmış, bu ilin sonunda İcra hakimiyyəti başçısının müavinlərindən biri qadın kadrla əvəz edilmişdir. 

Ötən hesabat ilində rayon əhalisinin 50 faizdən çoxunun məskunlaşdığı Bakı, Sumqayıt şəhərində və Abşeron rayonunda əhalinin problem və qayğılarının həlli məqsədilə  icra hakimiyyətinin Bakı şəhərində fəaliyyət göstərən rayon Qərargahı operativ iş aparmış,  burada fəaliyyət göstərən məsul işçilərimiz vətəndaşlarımıza rayonun aidiyyəti qurumlarından lazım olan arayış və digər hüquqi sənədlərin verilməsində və eləcə də onların qanuni mənafelərinin qorunmasında yardımçı olmuşdur. Qərargahın işinə məsul olan birinci müavin Arif Fərzəliyev rayon əhalisi ilə əlaqəni daha da sıxlaşdırmalı, hər hansı problemlə əlaqədar Qərargaha üz tutan rayon sakinlərinin müraciətlərinə həssas münasibət göstərməli, burada çalışan işçiləri əhalimizin problemlərinin həllinə istiqamətləndirməlidir.
         Ölkə Prezidenti cənab İlham Əliyevin siyasətinin əsas istiqaməti hesab olunan insan kapitalının inkişafı bu gün hər bir sahə rəhbərinin qarşısında qoyulmuş ən böyük vəzifədir. Rayon İcra Hakimiyyəti fəaliyyətini bu prinsiplər əsasında qurmuş, vətəndaşlar tərəfindən edilən hər bir müraciətə diqqətlə yanaşılmış, onların haqlı tələblərini operativ olaraq həll etməyə çalışmışdır. Vətəndaşların fikrini sadə və sərbəst formada ifadə etmələri üçün icra hakimiyyətinin www.cabrail-ih.gov.az saytında elektron xidmət bölməsi açılmış və 2013-cü ildə rayon icra hakimiyyətinin elektron poçt ünvanına vətəndaşlardan 13 ədəd elektron müraciətlər daxil olmuşdur. Elektron poçt vasitəsi ilə daxil olan bütün müraciət və sorğular “Vətəndaşların müraciətlərinə baxılması qaydası haqqında” və “İnformasiya əldə etmək haqqında” Azərbaycan Respublikası Qanunlarının tələblərinə uyğun olaraq araşdırılmış və onlara qanunvericilikdə nəzərdə tutulan müddətdə elektron formada cavablar verilmişdir. Bundan əlavə “Korrupsiyaya qarşı mübarizəyə dair 2012-2015-ci illər üçün Milli Fəaliyyət Planı”nın 2.6-cı bəndinə uyğun olaraq ərizə və şikayətlərin elektron qaydada qəbulu təşkil edilmiş və 2013-cü ildən başlayaraq  daxil olmuş yazılı ərizə və şikayətlər daxilolma kitabında qeydiyyata alınmaqla yanaşı elektron formada kompüterdə də yazılır və müraciətin baxılma nəticəsi barədə vətəndaşa verilən cavablar  həmçinin elektron formada da əks olunur.

2013-cü il ərzində Rayon İcra hakimiyyətinin aparatına 840 vətəndaş müraciəti daxil olmuş, bunlardan 80 ədədi Prezident Administrasiyasından, 8-i Milli Məclisdən, 267-si Nazirlər Kabinetindən, 53-ü digər Respublika təşkilatlarından olmaqla ümumilikdə 408 ədədi yuxarı təşkilatlardan, 432 ədədi isə birbaşa vətəndaşlardan daxil olmuşdur. 

Daxil olmuş müraciətlərdən 407-si maddi yardım və əhalinin sosial müdafiəsi, 273-ü mənzil, 39-u işlə təmin olunma və əmək məsələləri, 36-sı ailə, məişət məsələləri, 24-ü sahibkarlığın inkişafı, 16-sı kənd təsərrüfatı, 21-i qəbul, 6-sı təhsil, 6-sı səhiyyə, 4-ü enerji və istilik təchizatı məsələləri, 3-ü hüquq, 2-si su təchizatı, 2-si idman, 1-i isə nəqliyyat məsələləri ilə bağlı olmuşdur.

Daxil olmuş yazılı vətəndaş müraciətlərinin 368-i müsbət həll edilib, 21-i qismən həll edilib, 406 müraciət sahibinə müvafiq izahat verilib, 36-sı əsassız sayılıb, 9-u isə aidiyyəi üzrə başqa təşkilata göndərilib.
Fəaliyyətimizin əsas istiqaməti hesab olunan vətəndaşlarla  səyyar görüş-qəbulların keçirilməsi daim diqqət mərkəzində saxlanmış, vətəndaşların qəbulunun təşkili ilə bağlı zəruri tədbirlər görülmüşdür. Bu məqsədlə məcburi köçkün vəziyyətində məskunlaşmış rayon sakinlərinin müraciətlərini dinləmək üçün  2013-cü ildə bir qayda olaraq hər həftənin 1-ci günləri Bakı şəhərində fəaliyyət göstərən rayon qərargahında, həftənin 3-cü günü Biləsuvar rayonu ərazisində 4 saylı qəsəbədə yerləşən rayon icra hakimiyyətinin aparatında, həftənin digər günlərində isə əhalimizin kompakt məskunlaşdığı yaşayış məntəqələrində səyyar qəbullar keçirilmişdir. Müavinlərin və aparatın şöbə müdirlərinin qəbul qrafiki aparatın inzibati binasının girişində yerləşdirilmiş, həftənin bütün iş günlərində İcra hakimiyyətinə gələn vətəndaşlar heç bir maneə olmadan qəbul edilir və tələbləri barədə operativ tədbirlər görülür.

Səyyar görüş-qəbulun yeri və vaxtı barədə vətəndaşları məlumatlandırmaq məqsədi ilə hər ay üçün qəbul qrafiki tutulur və əvvəlcədən RİH-nin rəsmi saytında yerləşdirilir. Səyyar görüş-qəbullarda ərazi üzrə səlahiyyətli nümayəndələr, əlaqədar xidmət təçkilatları yaxından iştirak edirlər. Qəbulların qrafiki müəyyənləşdirilərkən məcburi köçkünlərimizin daha çox məskunlaşdıqları yaşayış məntəqələrinə üstünlük verilmişdir. 2013-cü ildə rayon əhalisinin sıx məskunlaşdığı bölgələrdə - Bakı şəhərinin ayrı-ayrı rayonlarında və Rayon qərargahında 81, Sumqayıt şəhərində və Biləsuvar rayonu ərazisindəki qəsəbələrdə 5, Sabirabad və Saatlı rayonlarının hər birində 3, Kürdəmir, Qax, Zaqatala, Şirvan, Şabran rayonlarının hər birində 2, Gəncə, Mingəçevir, Şəki şəhərində, Abşeron, Şəmkir, Hacıqabul, İsmayıllı, Qobustan  və Şamaxı rayonlarının hər birində 1 dəfə olmaqla ümumilikdə 116 səyyar görüş-qəbul keçirilmişdir. Görüşlərdə 5135 rayon sakini iştirak etmiş və onlar tərəfindən 480 təklif səsləndirilmişdir. 

Vətəndaşlardan daxil olmuş təkliflərin 1-i qəbul barədə, 24-ü gənc ailələrin ailə təsərrüfatından ayrılması, 7-si ölkədaxili qeydiyyat məsələləri, 5-i torpaq məsələləri, 16-sı təhsil, 1-i səhiyyə, 122-si mənzil, 3-ü məcburi köçkünlərin müvəqqəti məskunlaşdıqları ictimai binaların təmiri, 1-i sosial obyektlərin tikintisi, 6-sı sosial obyektlərin təmiri, 1-i sosial obyektlərin təhcizatı, 35-i işlə təmin olunma, 5-i elektrik enerjisi təchizatı, 3-ü içməli su təhcizatı, 1-i suvarma suyu təchizatı, 11-i yemək xərci müavinəti, 61-i məcburi köçkünlük statusu, 132-si maddi yardım göstərilməsi, 7-si yol və nəqliyyat, 7-si məişət, 3-ü Ünvanlı sosial yardım, 1-i plastik kart, 27-si isə digər cari məsələlərlə bağlı olmuşdur. Səsləndirilmiş 480 təklifdən 248-i müsbət həll edilmiş, 232-si barədə müvafiq tədbir görülmüşdür. 

Səyyar görüş-qəbullarda səslənmiş təkliflər icra olunana kimi nəzarətdə saxlanmış, çoxluq təşkil edən təkliflər ətraflı təhlil edilərək onu yaradan səbəblər müəyyənləşdirilmiş və həlli istiqamətində iş aparılmışdır. 

Daha çox önəm daşıyan müraciətlər nəzərə alınaraq  rayonun Hovuslu orta məktəbi üçün yeni bina tikilmiş, bir neçə rayon məktəbində cari təmir işləri aparılmış, heyvandarlıqla məşğul olan qəsəbə sakinlərinin mal-qarasının Sərhəd zolağındakı otlaq sahəsinə buraxılmasına nail olunmuş, rayon sakinlərinə köçkün olmaları barədə arayışların verilməsi və gənc ailələrin nümayəndəliyin təsərrüfatbaşına kitabında ayrı təsərrüfat kimi qeyd olunmaları təmin edilmiş, maddi yardım göstərilməsi ilə bağlı müraciətlərin demək olar ki hamısı müsbət həll edilmişdir. 

Bizdən asılı olmayan səbəblərdən həll olunmayan müraciətlər də vardır. Belə ki, 2010-cu ildə Araz çayının yeni qolunun tikintisi zamanı bir neçə pay torpağı tikinti altına düşmüş və dəymiş ziyana görə torpaq sahiblərinə kompensasiya ödənilməmişdir. Səyyar görüş-qəbullarda bu məsələ zərərçəkənlər tərəfindən mütəmadi olaraq qaldırılır. Müraciətlər nəzərə alaraq məsələnin müsbət həll edilməsi üçün dəfələrlə müvafiq strukturlara müraciətlər edilmişdir. Tələb olunan sənədlərin təqdim olunmasına baxmayaraq məsələnin həlli hələ də yubadılır. 

Yerli İcra Hakimiyyətləri haqqında Əsasnamənin tələblərinə uyğun olaraq Cəbrayıl Rayon İcra hakimiyyətinin başçısı yanında Şuranın 2013-cü il ərzində 28 iclasının keçirilməsi nəzərdə tutulmuş və aktuallığı nəzərə alınaraq 2-si də əlavə edilməklə ümumilikdə 30 məsələ müzakirə edilmişdir. 

Müzakirə edilən məsələlərdən 4-ü ilin sosial-iqtisadi inkişafının yekunları, 3-ü kənd təsərrüfatı, 2-si nümayəndəliklərdə əhali ilə aparılan işlərin vəziyyəti, 2-si vətəndaşların müraciətlərinə baxılması, vətəndaşların qəbulu və səyyar görüş-qəbullarda vətəndaşlar tərəfindən irəli sürülən təkliflərin icrası, 1-i nümayəndəliklərdə keçirilmiş hesabat yığıncaqları, 1-i Ümummilli Lider Heydər Əliyevin siyasi irsinin təbliği və öyrənilməsi sahəsində görülən işlər, 1-i təhsil, 1-i mədəniyyət, 1-i səhiyyə, 1-i kadr potensialının yaradılması, 1-i Azərbaycan Respublikası Prezidentinin seçkilərinə hazırlıqla bağlı rayonda görülən işlər, 1-i təhsil, səhiyyə, mədəniyyət müəssisələrinin qışa hazırlanmasının vəziyyəti, 1-i Gənclər və İdman idarəsi tərəfindən görülən işlər, 1-i sahibkarlığın inkişafına dəstək verilməsi, 1-i nikah və ailə münasibətləri, 1-i Qarabağ və Çernobul əlillərinə və qayğıya ehtiyacı olan aztəminatlı ailələrə göstərilən xidmətin vəziyyəti, 1-i ailə zorakılığının qarşısının alınması və gender bərabərliyi sahəsində aparılan işlər, 1-i İslama zidd dini cərəyanlara və ifrat dinçiliyə meyllənmə hallarının qarşısının alınması istiqamətində aparılan işlər, 1-i məcburi köçkünlərin məşğulluğunun təmin olunması sahəsində Məşğulluq Mərkəzinin və Əhalinin Sosial müdafiəsi Mərkəzinin gördüyü işlər, 1-i RİAİS-ə daxil olan məlumatların təhlili və bu sahədə aparılan işin vəziyyəti, 1-i RİHB yanında Şuranın tərkibində dəyişiklik edilməsi, 1-i  2012-ci ilin yekunu ilə əlaqədar nümayəndəliklərin və RİH başçısının hesabatında vətəndaşlar tərəfindən irəli sürülmüş təkliflərin icra vəziyyəti, 1-i isə Şuranın növbəti il üçün iş planının təsdiq olunması haqqında olmuşdur.

2013-cü il ərzində Cəbrayıl Rayon İcra hakimiyyətində keçiriləcək müşavirələrin perspektiv İş planına uyğun olaraq ayda bir dəfə olmaqla 12 müşavirə keçirilmişdir. Müşavirələrdə Rayon İcra hakimiyyətinin aparatına daxil olmuş vətəndaş müraciətlərinə baxılması işinin vəziyyəti, Rayon icra hakimiyyəti başçısının inzibati ərazi dairələri üzrə nümayəndəliklərində mövcud olan əhalinin müvəqqəti məskunlaşma ünvanları üzrə dislokasiyasının hazırlanması vəziyyəti, qəsəbələrdə məskunlaşmış əhalinin istifadəsində olan pay torpaqlarında yaz əkini kompaniyasına hazırlığın vəziyyəti, Biləsuvar rayonu ərazisindəki qəsəbələrdə əhalinin məşğulluğunun təmin edilməsi istiqamətində həyata keçirilən tədbirlər, əhaliyə göstərilən kommunal xidmətlərin yaxşılaşdırılması, abadlıq işlərinin görülməsi istiqamətində həyata keçirilən tədbirlər haqqında, əhalimizin kompakt məskunlaşdığı qəsəbələrdə sanitar epidemioloji şəraitin yaxşılaşdırılması, ətraf mühitin qorunması və ekoloji təhlükəsizliyin təmin edilməsi sahəsində əlaqədar rayon təşkilatları tərəfindən həyata keçirilən tədbirlər, Rayon “Aqroservis” Müəssisəsi və digər əlaqədar xidmət təşkilatlarının taxıl biçininə hazırlıqla bağlı gördüyü işlərin vəziyyəti, Dini ekstremizmə, narkomaniyaya, məişət zorakılığına qarşı mübarizə sahəsində aidiyyəti rayon təşkilatları və ictimai Komissiyaların apardığı maarifləndirmə tədbirlərinin vəziyyəti, Yeni dərs ilinə hazırlıqla əlaqədar rayonun ümumtəhsil məktəblərində aparılan təmir–bərpa işlərinin vəziyyəti, Biləsuvar rayonu ərazisindəki qəsəbələrdə məskunlaşmış köçkün ailələrin istifadəsində olan pay torpaqlarında payızlıq taxıl və yem bitkiləri əkininə hazırlığın vəziyyəti, Biləsuvar rayonu ərazisindəki qəsəbələrdə fəaliyyət göstərən sahibkarlıq subyektlərində xüsusi lisenziya tələb olunan ərzaq və qeyri ərzaq mallarının istehsalı və satışına icazə verilməsi barədə lisenziya alınmasının vəziyyəti, 2013-cü il ərzində keçirilmiş şura, müşavirə, qəbullarda, əmr və sərəncamlarda Rayon İcra hakimiyyətinin başçısı tərəfindən verilmiş tapşırıqların icrasının vəziyyəti haqqında məsələlər müzakirə olunmuşdur. İl ərzində keçirilən Şura iclaslarında və rayon müşavirələrində müzakirəyə çıxarılmış bütün məsələlər əhatəli təhlil edilmiş və icraya yönələn müvafiq qərarlar qəbul edilmişdir.  

 
